
Cyflwyniad

Cyflwyniad

Mae pob un ohonom yn debygol o brofi profedigaeth
o leiaf unwaith yn ein bywydau. Ac mae teimlo galar
wedyn yn ymateb hollol naturiol i farwolaeth rhywun
sy’n bwysig i ni.

Mae’r llyfryn hwn yn rhoi trosolwg o’r materion ymarferol
ac emosiynol y gallech eu hwynebu fan fydd rhywun sy’n
bwysig i chi yn marw. Mae wedi’i rannu mewn adrannau
i'w wneud yn haws dod o hyd i’r wybodaeth sydd ei
hangen arnoch.

Os nad ydych chi’n teimlo eich bod yn barod i ddarllen
y llyfryn hwn eto, efallai y byddwch am ddychwelyd
ato yn hwyrach. Efallai y byddwch hefyd am weld a
oes rhywun a all edrych arno gyda chi er mwyn i chi
gael eu cefnogaeth - gallech ofyn i nyrs, cwnselydd
profedigaeth, aelod o’r teulu neu ffrind.

Os hoffech siarad a rhywun, gallwch ffonio'r Llinell
Gymorth Marie Curie am ddim ar 0800 090 2309*
neu fynd i mariecurie.org.uk/support

Pan fydd rhywun yn marw

Rhestr wirio: Y diwrnodau cyntaf

Mae’n bosib byddwch yn teimlo bod yna lawer y mae
angen i chi ei wneud yn sydyn pan fydd rhywun yn marw.
Fel nad yw mor llethol, rydyn ni wedi rhestru yma'r prif
bethau sydd angen digwydd fel arfer yn ystod y dyddiau
cyntaf. Ni fydd y pethau hyn yn digwydd yn yr un drefn
bob tro. Byddwn yn eu hesbonio’n fwy manwl ar y
tudalennau canlynol.

Yn aml bydd pobl yn cael cyngor ar y pryd gan weithiwr
iechyd proffesiynol - yn enwedig os bu farw’r unigolyn
mewn hosbis neu ysbyty.

* Mae angen i rywun sy’n bresennol pan mae’r unigolyn
yn marw ddweud wrth ei nyrs neu feddyg teulu.

* Mae angen i weithiwr gofal iechyd cymwys ddilysu’r
farwolaeth, i gadarnhau bod yr unigolyn wedi marw
(a elwir yn ‘ddilysiad swyddogol o farwolaeth’).

 Dylai pawb barchu unrhyw ddymuniadau yr oedd gan
yr unigolyn o ran sut dylid gofalu am ei gorff.

* Mae angen i feddyg ardystio’r farwolaeth drwy
gwblhau ‘tystysgrif feddygol o achos marwolaeth’
(mae’n wahanol i dystysgrif farwolaeth).

* Os byddwch yn defnyddio trefnydd angladdau,
dylai deulu neu ffrindiau’r unigolyn ffonio’r trefnydd
angladdau a fydd fel arfer yn dod i gasglu’r corff.

* Bydd angen cofrestru marwolaeth yr unigolyn mewn
swyddfa gofrestru. Rydym yn esbonio ar dudalen 15
pwy all wneud hyn a’r hyn sydd angen iddynt ddod
gyda nhw. Bydd y cofrestrydd yn cofrestru’r farwolaeth
ac yn cyflwyno ‘tystysgrif ar gyfer claddu neu amlosgi’.
Gallant hefyd ddarparu copiau ardystiedig o’r
dystysgrif farwolaeth.

Dychwelyd i’r dudalen cynnwys

Adran 1: Camau cyntaf

* Bydd angen i rywun edrych i weld a oes Ewyllys a
darganfod pwy yw’r ysgutorion a enwyd. Os na allwch
ddod o hyd i’r Ewyllys, dylai fod copi gan y cyfreithwyr
a ddefnyddiwyd hefyd. Yr ysgutorion yw’r bobl a fydd
yn trefnu materion yr unigolyn. Mae’n bosib y bydd gan
Ewyllys gyfarwyddiadau’r unigolyn ar gyfer ei angladd
hefyd. Rydym yn esbonio beth i’'w wneud os nad oedd
Ewyllys gan yr unigolyn ar dudalen 21.

Rydym yn gwybod y gall hyn ymddangos fel llawer i’'w
drefnu ar adeg anodd iawn, felly mae’n bwysig ceisio
gofalu amdanoch chi’ch hun hefyd. Peidiwch & theimlo
bod yn rhaid i chi wneud popeth ar eich pen eich hun -
gofynnwch am gefnogaeth gan weithwyr iechyd a gofal
cymdeithasol proffesiynol, teulu a ffrindiau. Os oes angen
cymorth neu wybodaeth arnoch, gallwch gysylltu a Llinell
Gymorth Marie Curie am ddim ar 0800 090 2309*.

Dychwelyd i’'r dudalen cynnwys



Pan fydd rhywun yn marw

Pan fydd marwolaeth yn digwydd

Nid yw bob amser yn glir pryd yn union y mae
marwolaeth yn digwydd. Pan fydd unigolyn yn marw,
gallech sylwi ei fod wedi stopio anadlu, bod ei wyneb yn
ymlacio’n sydyn, a gallent edrych yn heddychlon.

Eich ymateb cychwynnol

Ni allwch wybod sut y byddwch yn ymateb pan fydd
rhywun sy’n bwysig i chi yn marw, hyd yn oed pan
fyddwch yn gwybod ei fod yn mynd i ddigwydd.

Efallai y byddwch yn mynd i gyflwr o sioc neu’n

teimlo’n ddideimlad. Efallai y byddwch chi'n teimlo
anghrediniaeth ac yn meddwl nad yw'r hyn sydd wedi
digwydd yn real. Efallai y byddwch yn teimlo rhyddhad ar
y dechrau os oedd yr unigolyn wedi bod mewn poen neu
pe bai gofalu amdano wedi bod yn anodd iawn. Efallai
y byddwch hyd yn oed yn ceisio parhau fel nad oes dim
wedi digwydd. Neu efallai y byddwch chi'n teimlo’'n ddig
neu’n anobeithiol. Yn y munudau ac oriau cyntaf, mae’n
bosib y byddwch yn profi sawl teimlad ac emosiwn
gwahanol, ac mae hynny’n normal. Does dim ffordd
gywir nac anghywir i deimlo nac ymateb.

Ceisiwch fod yn garedig &’ch hun. Os ydych chi ar eich
pen eich hun ar yr adeg hon, a oes rywun y gallwch chi
ofyn iddynt ddod i fod gyda chi am ychydig? Gallai fod
yn ffrind neu’n berthynas - neu efallai bod arweinydd
crefyddol neu ysbrydol a allai ddod i eistedd gyda chi?

Darllenwch ragor am alar a sut y gallech chi deimlo ar
dudalen 78.

Dychwelyd i’r dudalen cynnwys



Adran 1: Camau cyntaf

Arferion neu ddewisiadau ar
adeg marwolaeth

Os oes gweithiwr gofal iechyd yn bresennol, bydd yn
gwirio cynllun gofal yr unigolyn i weld a oes unrhyw
arferion crefyddol, neu unrhyw arferion neu ddewisiadau
eraill sydd angen eu dilyn. Gallwch ddweud wrtho os oes
rhywbeth y dylai fod yn ei wneud neu beidio &’i wneud.
Bydd yn parchu eich dymuniadau chi a dymuniadau’r
unigolyn sydd wedi marw, cyn belled ag y bo modd.

Gofal ar ol marwolaeth

Gallai hyn gynnwys golchi corff yr unigolyn, ei wisgo

mewn dillad glan, a threfnu ei wallt neu osod ei wig. Gelwir
hyn weithiau’n ‘swyddogaethau olaf’ neu’n ‘gosod y corff’,
er bod y rhain yn golygu gwahanol bethau i wahanol bobl.

Os oes nyrs Marie Curie neu weithiwr gofal iechyd arall
yn bresennol, gallwch ofyn iddo wneud hyn ar eich rhan
chi, neu ofyn iddo eich helpu i'w wneud. Mae’n bosibl y
byddech yn dymuno bod yn bresennol ar gyfer hyn neu
efallai y byddai’n well gennych adael yr ystafell. Does
dim penderfyniad cywir nac anghywir - gwnewch beth
bynnag sy’n gyfforddus i chi.

Os ydych ar eich pen eich hun pan fydd yr unigolyn yn
marw, mae’n bosibl y bydd o gysur i chi gyflawni’r tasgau
hyn. Ar y llaw arall, gallai fod yn drallodus ac efallai
byddai’n well gennych adael i eraill ei wneud.

Eto, gwnewch beth bynnag sy’n gyfforddus i chi.

Am resymau crefyddol neu bersonol, mae’n bosibl na
fyddech am i’r gweithiwr gofal iechyd osod y corff.
Dylai hyn fod yn y cynllun gofal, ond rhowch wybod eich
dymuniadau iddo.

Gadewch unrhyw offer (megis gyrrwr chwistrell) yn eu lle
- bydd gweithiwr gofal iechyd proffesiynol yn eu tynnu ar
ol dilysu’r farwolaeth.

Dychwelyd i’r dudalen cynnwys

Pan fydd rhywun yn marw

Dychwelyd meddyginiaethau

Os oes gan yr unigolyn unrhyw feddyginiaeth yn

weddill, mae’n bwysig cael gwared arnynt yn ddiogel.

Ni ddylech eu cadw, eu taflu yn y bin sbwriel na’u

fflysio i lawr y toiled. Mae pobl fel arfer yn dychwelyd
unrhyw feddyginiaeth sy’n weddill i fferylifa. Dylech roi
nodwyddau mewn cynhwysydd diogel - gofynnwch i’ch
nyrs neu weithiwr gofal iechyd proffesiynol arall beth i'w
wneud & nhw. Mae tynnu'r feddyginiaeth yn peri gofid i
rai pobl. Os ydych chi’n ei chael hi’n anodd, gallwch ofyn i
weithiwr gofal iechyd proffesiynol am gymorth.

=) -
i

Adran 1: Camau cyntaf

Dilysu ac ardystio’r farwolaeth

Os bydd yr unigolyn yn marw adref

Dilysu’r farwolaeth

Pan fydd rhywun yn marw, mae angen i weithiwr gofal
iechyd cymwys ddilysu’r farwolaeth, i gadarnhau bod
yr unigolyn wedi marw (a elwir yn ‘ddilysiad swyddogol
o farwolaeth’). Maen nhw’n gwneud hyn trwy gynnal
archwiliadau penodol i fod yn siwr bod yr unigolyn wedi
marw. Mae’n well peidio @ symud y corff o’r cartref cyn
bod hyn wedi digwydd.

Os yw gweithiwr gofal iechyd proffesiynol gyda chi
eisoes, efallai y bydd yn gallu dilysu'r farwolaeth.

Fel arall, bydd angen i chi ffonio’r practis meddyg teulu
a all drefnu i rywun ymweld.

Os bydd y person yn marw gyda’r hwyr, gyda’r nos, ar y
penwythnos neu ar wyl y banc, ffoniwch y meddyg teulu
a bydd yn rhoi rhif i chi i ffonio am feddyg.

Os yw Nyrs Marie Curie neu weithiwr iechyd proffesiynol
arall yn bresennol ar adeg y farwolaeth, byddant yn
gwirio cynllun iechyd yr unigolyn i weld a oes angen

ffonio’r meddyg teulu neu a oes trefniadau eraill yn eu lle.

Mae rhai Nyrsys Marie Curie wedi’'u hyfforddi i ddilysu
marwolaeth mewn cartref unigolyn. Os na allant wneud
hyn, gallant eich helpu i gysylltu &’r meddyg teulu neu
nyrs ardal.

Dychwelyd i’r dudalen cynnwys

Pan fydd rhywun yn marw

Cael tystysgrif feddygol

Bydd angen i feddyg ardystio’r farwolaeth. Gwneir hyn fel
arfer gan feddyg teulu a welodd yr unigolyn yn ddiweddar.
Byddant yn cwblhau tystysgrif feddygol o achos
marwolaeth os oedd y farwolaeth yn ddisgwyliedig c’i
fod yn sicr ei fod wedi digwydd yn sgil achosion naturiol.

Byddant hefyd yn rhoi hysbysiad i’r hysbysydd i chi, a fydd
yn cael ei atodi i'r dystysgrif feddygol o achos marwolaeth.
Mae’n dweud wrthych sut i gofrestru marwolaeth.

Weithiau bydd y meddyg teulu’n dilysu ac yn ardystio’r
farwolaeth ar yr un pryd. Ond os na all y person sy’n
dilysu’r farwolaeth ei hardystio, bydd angen i chi

gael tystysgrif feddygol o achos marwolaeth gany
meddyg teulu drannoeth. Os yw’r corff gyda threfnydd
angladdau, bydd yn gweld y corff yno.

Efallai y bydd angen i'r meddyg teulu hysbysu'r crwner,
neu'r procuradur ffisgal yn yr Alban, am y farwolaeth.
Mae hyn fel arfer yn digwydd os oedd y farwolaeth

yn sydyn neu'n annisgwyl, os nad oedd meddyg teulu
wedi gweld y person yn ystod ei salwch diwethaf, neu
os oedd y farwolaeth yn gysylltiedig @'i waith. Ceisiwch
beidio & phoeni os bydd y crwner yn cael ei hysbysu am
y farwolaeth. Gallai’r crwner benderfynu bod achos y
farwolaeth yn glir ac yna ni fydd ymchwiliad pellach.
Neu efallai y byddan nhw’n ymchwilio i pam a phryd

y digwyddodd y farwolaeth, gan wneud post-mortem
o bosibl (gweler tudalen 12). Os oes gennych unrhyw
bryderon, cysylltwch a swyddfa’r crwner i gael gwybod
beth fydd yn digwydd nesaf.

Y dystysgrif feddygol o achos y farwolaeth yw’r ddogfen
y dylid mynd a hi i’r swyddfa gofrestru yn y cyngor lleol
lle digwyddodd y farwolaeth (gweler tudalen 14). Mae’r
rhan fwyaf o swyddfeydd cofrestru yn gofyn i chi drefnu
apwyntiad ymlaen llaw, felly mae’n well cysylltu @ nhw yn
gyntaf. Gweler tudalen 14 am fanylion cyswillt.

Dychwelyd i’r dudalen cynnwys



Adran 1: Camau cyntaf

Os oes angen cymorth y meddyg teulu arnoch

Os ydych chi neu’ch teulu angen cymorth gan y meddyg
teulu ar yr adeg hon, gallwch ofyn iddynt am help, hyd
yn oed os nad ydynt yn Feddyg Teulu eich hun. Fodd
bynnag, efallai na fyddant bob amser yn gallu darparu
cymorth ar unwaith.

Cymorth gan y nyrs

Os oes gennych Nyrs Marie Curie neu weithiwr gofal
proffesiynol arall yn y ty pan fydd yr unigolyn yn marw,
dywedwch wrthynt os rydych am iddynt aros. Os oes
rhaid iddynt adael, gallant geisio trefnu rhywun arall i
fod gyda chi. Os byddai’n well gennych iddynt adael,
yna mae’n iawn gofyn iddynt a allant fynd.

Os bydd rhywun yn marw mewn
hosbis neu ysbyty

Mae gan hosbisau ac ysbytai eu trefniadau eu hun

ar gyfer dilysu ac ardystio marwolaeth. Byddant yn
cyflwyno’r dystysgrif feddygol o achos marwolaeth ac
yn rhoi gwybodaeth i chi am gofrestru’r farwolaeth.

Bydd aelod o staff yn cynnig cyngor i chi am gysylltu a
threfnydd angladdau. Gallwch hefyd ofyn iddynt am beth
i'w wneud nesaf os nad ydych yn bwriadu defnyddio
trefnydd angladdau.

Os bydd rhywun yn marw tramor

Bydd proses wahanol i’'w dilyn os yw rhywun wedi marw
tramor. Gallwch ddysgu rhagor gan GOV.UK neu Cyngor
ar Bopeth (gweler tudalen 111).

Dychwelyd i’'r dudalen cynnwys 11

Pan fydd rhywun yn marw

Os oes angen post-mortem

Os bydd y crwner (neu’r procuradur ffisgal yn yr Alban)
yn cael ei hysbysu am y farwolaeth, efallai y bydd yn
penderfynu bod angen post-mortem. Archwiliad o gorff
yw hwn i geisio darganfod achos y farwolaeth.

Mae post-mortem yn cael ei gynnal gan batholegydd sy’n
gweithio i swyddfa’r crwner. Meddyg yw patholegydd
sy’n helpu i ddarganfod achos y farwolaeth.

Unwaith y bydd y patholegydd wedi nodi achos y
farwolaeth, bydd y crwner yn anfon ffurflen at y
cofrestrydd sy’n nodi achos y farwolaeth. Bydd hefyd yn
anfon tystysgrif amlosgi os bydd y corff yn cael ei amlosgi.

Beth sy’n digwydd ar 6l i farwolaeth
gael ei dilysu a’i hardystio?

Ar 6l i’r farwolaeth gael ei hardystio, mae’r hyn a
wnewch nesaf yn dibynnu ar p’un a ydych yn defnyddio
trefnydd angladdau neu’n delio &’r trefniadau eich hun.
Efallai y byddwch am wirio a oedd gan y person gynllun
angladd ariannol yn ei le (claddiad neu amlosgiad y mae
eisoes wedi talu amdano). Mae gan My Funeral Matters
wasanaeth i’ch helpu i ddod o hyd i gynlluniau os ydych
chi’n meddwl y gallai fod cynllun gan yr unigolyn ond na
allwch chi ddod o hyd iddo (gweler tudalen 107).

Os ydych yn defnyddio trefnydd angladdau, gallwch
gysylltu ag ef pan fyddwch yn barod. Does dim angen i
chi deimlo bod angen rhuthro. Ar gyfer awgrymiadau ar
sut i ddewis trefnydd angladdau, gweler tudalen 25.

Dychwelyd i’r dudalen cynnwys



Adran 1: Camau cyntaf

Bydd y cyfarwyddwr fel arfer yn dod i gasglu’r corff o
fewn awr o gysylltu ag ef. Ond gallwch bob amser ofyn
i’r trefnydd angladdau am ddod ychydig yn hwyrach os
ydych chi am gael ychydig o amser ychwanegol i eistedd
gyda’r corff, aros i deulu neu ffrindiau gyrraedd, neu i
ddod at eich hun.

Gall rhai pobl ei chael hi’n drallodus gweld corff yr
unigolyn yn cael ei symud neu wylio’r paratoadau ymlaen
llaw. Efallai y byddwch am ofyn i’r trefnydd angladdau
beth fydd yn ei olygu ac yna gall pobl benderfynu a
fyddai’n well ganddynt adael yr ystafell.

Unwaith y byddwch wedi cysylltu @ nhw, mae trefnwyr
angladdau fel arfer yn cymryd y corff yn weddol gyflym.
Ond yn y mwyafrif o achosion, nid oes yn rhaid iddynt
wneud hynny. Felly, os ydych chi’n defnyddio trefnydd
angladdau ac am gadw’r corff adref am ychydig oriau,
gallwch drafod hyn @ nhw.

> Gweler tudalen 23 am ragor o wybodaeth am
drefnu angladd.

Dychwelyd i’r dudalen cynnwys 13

Pan fydd rhywun yn marw

Cofrestru’r farwolaeth

Rhaid cofrestru pob marwolaeth gyda'r cofrestrydd
ar gyfer genedigaethau, marwolaethau a phriodasau.
Rhaid gwneud hyn o fewn:

« pum diwrnod yng Nghymru, Lloegr a Gogledd Iwerddon
* wyth diwrnod yn yr Alban.

Mae hyn yn cynnwys penwythnosau a gwyliau’r banc.
Gall fod yn wahanol os bydd y cofrestrydd yn cytuno
ymestyn y cyfnod, neu os yw’r farwolaeth wedi cael ei
chyfeirio at y crwner.

Os yw marwolaeth wedi’i chyfeirio at y crwner, neu’r
procuradur ffisgal yn yr Alban, bydd angen i chi aros
iddynt roi caniatad cyn y gallwch gofrestru’r farwolaeth.

Nid oes cost ar gyfer cofrestru marwolaeth. Ond bydd
angen i chi dalu i gael copiau o’r dystysgrif farwolaeth.

Ble i gofrestru marwolaeth

Pan fyddwch yn derbyn y dystysgrif feddygol o achos
marwolaeth, gofynnwch am gyfeiriad y swyddfa
gofrestru leol. Gallwch hefyd ddod o hyd i’ch swyddfa
gofrestru leol ar-lein.

Yng Nghymru a Lloegr, mae’n well defnyddio’r swyddfa
gofrestru sydd agosaf at y man lle bu farw’r unigolyn.
Gallwch geisio defnyddio swyddfa gofrestru mewn
ardal arall, ond gallai’r gwaith papur gymryd ychydig
ddyddiau, a allai ohirio’r trefniadau angladd.

Yng Ngogledd Iwerddon a’r Alban, gellir cofrestru’r farwolaeth
mewn unrhyw swyddfa gofrestru ardal neu gyngor.

Dim ond trwy apwyntiad y bydd llawer o swyddfeydd
cofrestru yn gweld rhywun, felly mae’n well galw ymlaen
llaw i drefnu amser. Mae fel arfer yn cymryd tua hanner
awr i gofrestru marwolaeth.

Pwy all gofrestru’r farwolaeth?

Dylai marwolaeth gael ei chofrestru gan berthynas i'r
unigolyn a fu farw. Gall hefyd gael ei chofrestru gan
rywun a oedd yn bresennol pan fu farw’r unigolyn.

Os nad oes gan yr unigolyn a fu farw unrhyw berthnasau,
neu os nad ydynt ar gael, mae yna bobl eraill a all
gofrestru’r farwolaeth (gan gynnwys rhywun a oedd yn
bresennol pan fu farw’r unigolyn). Mae’r rhestr lawn o
bobl a all gofrestru’r farwolaeth ychydig yn wahanol yng
Nghymru a Lloegr, yr Alban a Gogledd Iwerddon.

Os nad ydych chi’n siwr pwy all gofrestru’r farwolaeth, mae’n
well ffonio’ch swyddfa gofrestru leol a gofyn iddyn nhw.

Beth fydd ei angen arnoch

Rhaid i chi fynd &’r dystysgrif feddygol o achos
marwolaeth gyda chi. Bydd y meddyg teulu neu
ysbyty yn rhoi hon i chi. Dylech ddod a dull adnabod
(er enghraifft, trwydded yrru) i brofi pwy ydych chi.

Pan fyddwch yn cysylltu &'ch swyddfa gofrestru leol,
gallant ddweud wrthych beth yr hoffent i chi ddod
gyda chi, os yn bosibl. Gall fod ychydig yn wahanol yng
Nghymru a Lloegr, yr Alban a Gogledd Iwerddon.

Dychwelyd i’r dudalen cynnwys

Pan fydd rhywun yn marw

Efallai y bydd y swyddfa gofrestru yn dweud eu bod am
weld dogfennau canlynol yr unigolyn:

* tystysgrif geni

* bil y Dreth Gyngor

« trwydded yrru

* tystysgrif priodas neu bartneriaeth sifil

» cerdyn meddygol y GIG

* pasbort

« prawf o’i gyfeiriad, megis bil cyfleustodau.

Peidiwch a phoeni os ni allwch ddod o hyd i’r holl bethau
hyn. Byddwch yn gallu cofrestru’r farwolaeth hebddynt.
Bydd y cofrestrydd eisiau gwybod:

* enw llawn yr unigolyn ar adeg ei farwolaeth

« unrhyw enwau a ddefnyddiwyd ganddo yn flaenorol -
er enghraifft, enw cyn priodi

» dyddiad a man geni’r unigolyn
* ei gyfeiriad olaf
 ei swydd neu swydd olaf os wedi ymddeol

* enw llawn, dyddiad geni a swydd priod neu bartner sifil
sy’n goroesi neu ddiweddar

* p’un a oedd yn derbyn pensiwn y wladwriaeth neu
unrhyw fudd-daliadau eraill.

Ffurflenni y byddwch yn eu derbyn
gan y cofrestrydd

Cymru a Lloegr
Bydd y cofrestrydd yn rhoi dwy ddogfen i chi:

» Tystysgrif ar gyfer Claddu ac Amlosgi. Gelwir hon yn
aml y dystysgrif neu ffurflen werdd. Mae’n rhoi caniatad
i’'r corff gael ei gladdu neu i gais am amlosgiad gael ei
wneud, a dylech roi hwn i’r frefnydd angladdau.

* Tystysgrif Cofrestru Marwolaeth (ffurflen BD8).
Efallai y bydd angen i chi ei llenwi a'i dychwelyd os
oedd y person yn derbyn pensiwn y wladwriaeth neu
fudd-daliadau (bydd y ffurflen yn dod gydag amlen
ragdaledig, fel eich bod yn gwybod i ble i'w hanfon).

Yr Alban
Bydd y cofrestrydd yn rhoi’r canlynol i chi:

» Tystysgrif Cofrestru Marwolaeth. Bydd angen i chi
ddangos hon i’r trefnydd angladdau.

» Copi byrrach, a elwir yn ‘dalfyredig’, o’r cofnod
marwolaeth llawn a wnaed yn y gofrestr genedlaethol.

Gogledd Iwerddon
Bydd y cofrestrydd yn rhoi’r canlynol i chi:

* Ffurflen GRO21 yn rhoi caniatad i’r corff gael ei gladdu
neu i gais am amlosgiad gael ei wneud.

* Os bydd y corff yn cael ei amlosgi, bydd y meddyg
teulu neu’r ysbyty yn trefnu i ail feddyg lofnodi’r
tystysgrif amlosgi.

Efallai y byddwch hefyd yn cael y rhif ffon a/neu
gyfeirnod unigryw i’'w ddefnyddio ar-lein ar gyfer
gwasanaeth o’r enw Tell Us Once (yng Nghymru, yr Alban
a’r rhan fwyaf o Loegr). Bydd hwn yn anfon manylion

y person a fu farw ymlaen at bob adran llywodraeth
ganolog a lleol.

Yng Ngogledd Iwerddon, bydd y Gwasanaeth
Profedigaeth yn anfon manylion ymlaen at unrhyw adran
a dalodd fudd-daliadau i'r sawl a fu farw.

Gweler tudalennau 52-57 am gymorth gyda rhoi gwybod
i sefydliadau am farwolaeth.

Os oes angen i’r gladdedigaeth ddigwydd

yn gyflym

Mae angen i rai claddedigaethau ddigwydd o fewn 24
awr o’r farwolaeth. Er enghraifft, am resymau crefyddol
neu ddiwylliannol. Yng Ngogledd Iwerddon, bydd y
gladdedigaeth yn aml yn digwydd o fewn tri diwrnod o
farwolaeth yr unigolyn. Gallwch gael gyngor am hyn gan
y cofrestrydd lleol neu’r trefnydd angladdau.

Cael copiau o’r dystysgrif farwolaeth

Dim ond ar &l i chi gofrestru'r farwolaeth y gallwch chi
gynnal yr angladd neu drefnu i'r amlosgiad ddigwydd.
Mae cofrestru’r farwolaeth ei hun yn rhad ac am ddim,
ond mae’n rhaid i chi dalu am bob copi ardystiedig o’r
dystysgrif marwolaeth.

Fel arfer bydd angen un copi ardystiedig arnoch

(nid llungopi) ar gyfer pob cwmni yswiriant, banc neu
bensiwn yr ydych yn delio G nhw. Efallai y bydd angen

i chi hefyd roi copiau i’r ysgutor neu’r gweinyddwr sy’n
delio ag eiddo’r person a fu farw. Dylai ysgutor yr Ewyllys
a’r cofrestrydd allu eich helpu i gyfrifo faint o gopiau
sydd eu hangen arnoch.

Cost cael tystysgrif marwolaeth

Mae cost copi ardystiedig yn amrywio ar draws y DU
ond fel arfer mae rhwng £8 ac £11. Mae’n well os gallwch
brynu digon o gopiau pan fyddwch yn cofrestru’r
farwolaeth am y tro cyntaf, gan fod eu prynu’n hwyrach
weithiau’n ddrytach.

Os byddwch yn gweld bod angen rhagor o gopiau
arnoch, gallwch gael y rhain o'r swyddfa gofrestru leol
neu'r Swyddfa Gofrestru Gyffredinol (Cymru a Lloegr),
Swyddfa Gofrestru Gyffredinol Gogledd Iwerddon,
neu Gofnodion Cenedlaethol yr Alban.

Pan fydd rhywun yn marw

Gwirio a oes Ewyllys

Un o’r pethau cyntaf i'w gwneud ar 6l marwolaeth yw
gwirio a oedd yr unigolyn a fu farw wedi gwneud Ewyllys.
Mae hyn yn bwysig oherwydd gall fod wedi gadael
cyfarwyddiadau am ei drefniadau angladd.

Gall delio ag Ewyllys fod yn anodd, yn enwedig pan
fyddwch chi'n galaru aelod o'ch teulu neu ffrind. Os oes
angen cymorth arnoch gyda hyn, mae’n bosib y byddwch
yn gallu cael help gan gyfreithiwr neu Cyngor ar Bopeth
(gweler tudalen 111).

Prif bwrpas yr Ewyllys yw:

« penodi un neu fwy o bobl (a elwir yn ysgutorion) i
gyflawni’r cyfarwyddiadau yn yr Ewyllys a’r tasgau
eraill sy’n gysylltiedig @ gweinyddu ystad yr unigolyn

» nodi cyfarwyddiadau am drosglwyddo ystad yr unigolyn
a fu farw (unrhyw eiddo, arian ac eiddo personol).

Dylai’r Ewyllys fod yn hawdd ei chanfod yn y rhan fwyaf
o achosion. Os ydych chi’n gwybod eisoes pwy yw’r
ysgutor, mae’n bosib y byddant yn gwybod ymhle mae’r
Ewyllys. Dylai fod copi hefyd gan y cyfreithiwr a luniodd
yr Ewyllys. Fel arall, gallai fod yng ngwaith papur yr
unigolyn a fu farw neu wedyi’i storio gyda’i fanc.

Bydd yr ysgutor yn gyfrifol am weinyddu’r ystad ac yn
aml yn cymryd rél allweddol wrth drefnu’r angladd.

Os oedd cyfrif banc gan yr unigolyn a fu farw, dywedwch
wrth y banc ei fod wedi marw. Bydd y banc fel arfer yn
caniatdu i’r ysgutor dalu’r costau angladd yn syth o’r
cyfrif, cyhyd a bod arian yn y cyfrif a bod yr ysgutor yn
gallu darparu copi o’r dystysgrif marwolaeth (gweler
tudalen 18) a’r anfoneb angladd wreiddiol.

Os nad oes Ewyllys

Gelwir marw heb wneud neu adael Ewyllys ddilys yn
marw yn ddiewyllys. Bydd angen datrys yr ystad o
hyd a gelwir y person sy'n ymgymryd a'r dasg hon yn
weinyddwr. Y perthynas agosaf bydd hyn fel arfer.

Os nad oes Ewyllys, bydd ystad person yn cael ei
dosbarthu yn unol a rheolau diewyllysedd a nodir yny
gyfraith. Mae’r rheolau yn yr Alban a Gogledd Iwerddon
yn wahanol i’r rhai yng Nghymru a Lloegr. Ond ym mhob
un o’r pedair gwlad, mae’n blaenoriaethu unrhyw briod
neu bartner sifil a phlant (gan gynnwys plant sydd wedi’u
mabwysiadu’n gyfreithiol).

Nid yw’r rheolau diewyllysedd yn trosglwyddo unrhyw
beth i bartner nad oedd yn briod, neu mewn partneriaeth
sifil, &@r unigolyn a fu farw. Nid ydynt ychwaith yn
trosglwyddo unrhyw beth i’'w llysblant, ffrindiau,
elusennau neu sefydliadau eraill.

Fodd bynnag, os oeddech chi’n ddibynnol yn ariannol ar
yr unigolyn a fu farw, mae’n bosib y byddwch yn gallu
hawlio cyfran o’i ystad (gallai hyn gynnwys ei gartref).
Gallai hyn fod yn berthnasol hefyd os oeddech yn gyd-
ddibynnol @ nhw - er enghraifft, os oeddech yn rhannu
biliau’r cartref. Ond bydd angen i chi gael cyngor gan
gyfreithiwr ynglyn & hyn.

> Gweler tudalen 112 am fanylion cyswlit eich
Cymdeithas y Cyfreithwyr lleol, a fydd yn gallu’ch
helpu i ddod o hyd i gyfreithiwr.

Dychwelyd i’r dudalen cynnwys

Pan fydd rhywun yn marw

Os oes yna broblemau gyda’r Ewyllys
neu drefniadau

Os bydd person yn gadael Ewyllys ond nad yw’r
cyfarwyddiadau ynddi yn cwmpasu’r ystad gyfan, yna bydd
cyfreithiau diewyllysedd yn berthnasol i'r rhan sydd heb ei
chwmpasu. Gelwir y sefyllfa hon yn ddiewyllysedd rhannol.

Gall diewyllysedd rhannol hefyd fod yn berthnasol os
bydd yr Ewyllys yn penodi ysgutorion sydd eisoes wedi
marw neu nad ydynt eisiau cymryd y rél, ac mae angen
i weinyddwr gymryd eu lle.

> Gallwch ddod o hyd i ragor o wybodaeth am reolau
diewyllysedd yn GOV.UK neu nidirect.gov.uk (Gogledd
Iwerddon). Mae gennym hefyd ragor o wybodaeth am wneud
Ewyllys yn mariecurie.org.uk/support neu gallwch ffonio

Llinell Gymorth Marie Curie am ddim ar 0800 090 2309*.

Dychwelyd i’'r dudalen cynnwys

Adran 1: Camau cyntaf

Trefnu’r angladd

Gall gorfod cynllunio angladd ymddangos yn llethol pan
fyddwch chi’n ceisio ymdopi G theimladau o golled a
galar. Yn yr adran hon, byddwn yn eich tywys drwy’r prif
bethau y bydd angen i chi feddwl amdanynt a darparu
gwybodaeth am y prosesau sy’n gysylltiedig.

Am gymorth gyda’ch teimladau ar yr adeg anodd hon,
gweler tudalen 78.

Cychwyn arni

Mae’n syniad da meddwl am y pethau hyn yn gyntaf,
cyn dechrau trefnu unrhyw beth:

* A wnaeth yr unigolyn a fu farw ddweud wrthych beth
oedd ei eisiau neu adael cyfarwyddiadau yn ei Ewyllys?

» A oedd eisiau cael ei gladdu neu’i amlosgi? A oedd
eisiau ei lludw mewn wrn neu wedi’'u gwasgaru?

* Pa fath o arch oedd ef eisiau? A oedd am gael angladd
eco-gyfeillgar?

* Sut byddwch chi’n talu am yr angladd? A wnaeth yr
unigolyn a fu farw ei drefniadau angladd ei hun? A oes
cynllun angladd rhagdaledig neu yswiriant angladd?

* A oes dymuniadau penodol gan aelodau’r teulu a
ffrindiau? A ydyn nhw eisiau rhoi darlleniad, chwarae
darn penodol o gerddoriaeth, neu gario’r arch?

Dychwelyd i’r dudalen cynnwys

Pan fydd rhywun yn marw

Os nad oes cyfarwyddiadau ffurfiol, yr ysgutor a enwir
yn yr Ewyllys neu’r unigolyn sy’n trefnu ac yn talu am yr
angladd fydd yn gwneud penderfyniadau. Rhaid iddynt
hefyd benderfynu a yw unrhyw ddymuniadau a fynegir
gan yr unigolyn a fu farw yn ymarferol, yn fforddiadwy
ac yn dderbyniol i deulu a ffrindiau. Mae Ewyllys yn
rhwymol yn gyfreithiol oni bai am y cyfarwyddiadau
angladd. Felly, mae’n iawn peidio a dilyn y dymuniadau
sy’n cael eu mynegi yn yr Ewyllys os nad ydynt yn bosibl
neu’n ymarferol.

Dweud wrth bobl am yr angladd

Gallwch ffonio, ysgrifennu at neu e-bostio ffrindiau ac
aelodau’r teulu i ddweud wrthynt am yr angladd. Gallwch
hefyd rhoi cyhoeddiad am y farwolaeth mewn papur
newydd. Os byddwch yn defnyddio trefnydd angladdau,
gallant wneud yn ar eich rhan. Gall fod yn ffordd dda

o gyrraedd pobl nad oedd mewn cyswllit rheolaidd a’r
unigolyn a fu farw.

Mae gennym ragor o wybodaeth am sut i ddweud wrth
bobl eraill bod rhywun wedi marw ar dudalen 94.

Mae’n bosib y byddwch hefyd am greu tudalen ar y
cyfryngau cymdeithasol er cof am yr unigolyn o’i rhannu
G phobl roedd yn eu hadnabod. Fodd bynnag, gall

bobl deimlo’n wahanol am hyn, felly mae’n well gofyn

i ffrindiau agos neu deulu cyn creu tudalen neu bostio
unrhyw beth ar y cyfryngau cymdeithasol.

Pan fyddwch yn dweud wrth bobl am yr angladd:

cynhwyswch ddyddiad, amser a lleoliad yr angladd neu
ddigwyddiad coffa

soniwch am unrhyw ddymuniadau am flodau neu
roddion i elusen

er diogelwch, peidiwch & chynnwys cyfeiriad personol
mewn negeseuon cyhoeddus a threfnwch i rywun fod
yn y ty yn ystod yr angladd os yw cartref yr unigolyn

yn mynd i fod yn wag.

Os yw oedolion agored i niwed neu blant wedi cael eu
heffeithio gan farwolaeth yr unigolyn, mae’n bosib y
byddwch am feddwl am sut i’'w cynnwys (gweler tudalen 42).

Mae rhagor o wybodaeth am ddweud wrth ffrindiau
a theulu am farwolaeth ar dudalen 94, a dweud wrth
sefydliadau ar dudalen 52.

Dewis trefnydd angladdau

Os byddwch yn penderfynu defnyddio trefnydd
angladdau, gallai helpu i feddwl am y pethau canlynol:

Chwiliwch am aelod o gymdeithas broffesiynol megis
National Association of Funeral Directors neu National
Society of Allied and Independent Funeral Directors
(SAIF) (gweler tudalen 108).

Gofynnwch am argymhelliad gan ffrindiau, neu
arweinydd ffydd lleol.

Os ydych chi eisiau angladd ecogyfeillgar neu
gladdedigaeth mewn coetir, cysylltwch G Association
of Green Funeral Directors neu Natural Death Centre
(gweler tudalennau 107 a 108).

Dychwelyd i’r dudalen cynnwys

Cyn i chi fynd yn eich blaen
Cysylltwch a sawl trefnydd angladdau yn eich ardal i
gymharu prisiau a’r opsiynau sydd ar gael.

Pan fydd yn rhoi dyfynbris i chi, dylai trefnydd
angladdau wahanu eu ffioedd oddi wrth ffioedd
gosodedig gan drydydd partion (er enghraifft,
mynwentydd, amlosgfeydd, eglwysi neu feddygon)
er mwyn i chi allu cymharu costau. Gallant hefyd roi
amcangyfrif ysgrifenedig i chi.

Gallwch ofyn am restr brisiau neu ddadansoddiad
o’r costau i’ch helpu i benderfynu pa eitemau a
gwasanaethau ’'w dewis. Mae dadansoddiad llawn o
gostau angladd ar gael ar dudalennau 46 a 47.

Dyma rai pethau i feddwl amdanynt:

 Efallai y bydd dyddiad penodol rydych chi ei eisiau,
felly bydd angen i chi wirio a yw ar gael.

* Os ydych chi’n bwriadu trefnu rhan o’r angladd eich
hun, gwiriwch fod y trefnydd angladdau yn hapus &
hyn. Efallai y bydd rhai yn gweld rhai cyfrifoldebau fel
rhan o'u gwasanaeth tra bydd eraill yn fwy hyblyg.

* Nid yw bob amser yn rhatach gwneud pethau eich hun,
felly gwiriwch brisiau cyn gwneud unrhyw beth eich hun.

* Hyd yn oed os byddwch yn gwneud eich trefniadau
eich hun, bydd rhai trefnwyr angladdau yn darparu
gwasanaethau penodol am ddl. Er enghraifft, efallai y
byddant yn delio @ dogfennau, yn darparu arch syml,
neu’n llogi hers neu gerbyd arall. Efallai y byddwch
hefyd yn gallu defnyddio’u marwdy.

Os byddwch yn penderfynu peidio & .
defnyddio cyfarwyddwr angladdau

Nid oes yn rhaid i chi ddefnyddio trefnydd angladdau os

nad ydych am wneud hynny. Gallwch gysylltu &'ch adran

mynwentydd ac amlosgi lleol i gael gwybodaeth am
drefnu angladd eich hun.

Gallai hyn fod naill ai'n angladd traddodiadol, neu'n

un gwahanol fel claddedigaeth naturiol mewn coetir.

I ddarganfod rhagor, cysylltwch ag adran mynwentydd
ac amlosgi eich cyngor lleol neu’r Natural Death Centre
(gweler tudalen 108).

Bluebell Glade - Claddedigaethau Coetir GreenAcres - Rainford

Dychwelyd i’'r dudalen cynnwys 27



Pan fydd rhywun yn marw

Defnyddio trefnydd angladdau

Os hoffech ddefnyddio trefnydd angladdau, gall wneud
pethau ychydig yn haws, ond mae fel arfer yn ddrutach.
Mae sawl opsiwn gwahanol, gan gynnwys:

* Y trefnydd angladdau yn gwneud yr holl drefniadau
gyda chyfarwyddyd gennych chi i sicrhau eich bod yn
cael yr angladd yr ydych chi a’ch teulu ei eisiau (o fewn
terfynau’r gyfraith a’r hyn y gallwch ei fforddio).

* Y trefnydd angladdau yn gwneud y rhan fwyaf o'r
trefniadau, ond chi sy'n dewis caneuon, cerddoriaeth,
emynau neu ddarlleniadau.

» Chi sy’n trefnu’r angladd, ond bydd y trefnydd
angladdau yn trefnu eitemau neu wasanaethau
penodol megis yr arch neu hers.

> Gweler tudalennau 107-108 am restr o sefydliadau
defnyddiol.

Talu am angladd

Peidiwch & theimlo embaras i ofyn am opsiwn symlach
neu lai costus. A pheidiwch & theimlo bod yn rhaid i
chi ddewis pethau sy'n fwy nag y gallwch ei fforddio.
Nid yw cael angladd llai costus yn adlewyrchu ar yr
unigolyn a fu farw na faint roedd yn ei olygu i chi.

Mae llawer o bobl yn trefnu angladdau y maent wedyn
yn cael trafferth talu amdanynt. Gweler rhagor am
gostau ar dudalen 46.

Cwestiynau i’w gofyn i drefnydd angladdau

Dyma rai cwestiynau mae’n bosib y byddwch am eu
gofyn i’r frefnydd angladdau:

* Pa wasanaethau ydych chi’n eu darparu?

* Allwn ni ddewis a dethol o’ch rhestr o wasanaethau
a thalu am y rhai y byddwn yn eu dewis yn unig?

» Beth mae’ch taliadau yn ei gynnwys?

* A yw unrhyw eitemau yn eich dyfynbris yn ddewisol
neu a oes dewisiadau amgen?

* Pryd ydyn ni’n talu’r bil?
* Oes rhaid i ni dalu blaendal?

* Ydych chi’n gyfforddus &’r dewisiadau rydyn ni
wedi’u trafod?

A allwn ni brynu arch neu debyg o ffynhonnell arall?

A allwn ni ddarparu’n cludiant ein hun?
» A all ffrindiau neu aelodau’r teulu gario’r arch?

Pér-eneinio

Pér-eneinio yw’r broses o drin y corff ar 6] marwolaeth
i'w atal rhag pydru. Efallai y byddwch hefyd yn ei glywed
yn cael ei alw’n ‘driniaeth hylan’. Mae rhai trefnwyr
angladdau yn cynnig y gwasanaeth hwn ac efallai y
byddant yn ei awgrymu, yn enwedig os oes bwich o sawl
wythnos rhwng y farwolaeth a’r angladd, a bod ffrindiau
neu aelodau o’r teulu eisiau gweld y corff. Nid yw rhai
claddfeydd gwyrdd yn caniatau i gyrff sydd wedi'u
pér-eneinio gael eu claddu yno. Efallai y byddwch am
drafod y materion hyn gyda’ch trefnydd angladdau.

Dewis arch

Gallwch ddewis o blith ystod eang o eirch o sawl
ffynhonnell wahanol - nid gan y trefnydd angladdau
yn unig. Dylech ofyn a yw'r arch yn addas ar gyfer y
man claddu neu'r amlosgfa cyn ei phrynu. Gall costau
amrywio'n fawr felly gwiriwch y rhestr brisiau hefyd.

Bydd llawer o bobl yn defnyddio arch bren draddodiadol.
Efallai y byddwch eisiau:

* prynu un gan drefnydd angladdau
» archebu un o saer
* prynu un ar-lein

 adeiladu un eich hun (os oes gennych y sgiliau
gwaith coed)

Mathau eraill o eirch

Os ydych am ddewis rhywbeth heblaw arch bren, mae
sawl opsiwn ar gael. Gallwch hefyd eu haddurno eich
hun. Mae hefyd yn bosib defnyddio amdo yn unig, megis
llain gladdu, er mai dim ond rhai o’r rhain sy’n addas ar
gyfer amlosgi.

Gall rhai opsiynau gostio cymaint @, neu hyd yn oed yn
fwy nag, arch bren draddodiadol, felly gwiriwch y pris
cyn prynu. Gallant fod wedi’u gwneud o:

* wlan
* helyg, bambw, rattan a ffibrau naturiol eraill gweédig

« cardbord - sy’n gryf a gall ei wneud yn haws
addurno’r arch.

Gallwch orchuddio, addurno neu baentio'r holl eirch hyn.
Os bydd unigolyn yn cael ei amlosgi, gwiriwch gyda’r
amlosgfa am gyfyngiadau posib. Efallai na fydd rhai
mathau o baent yn cael eu caniatdu oherwydd rheolau
llygredd aer.

Dewis arall yw rhentu arch allanol bren (a elwir weithiau
yn orchudd arch) ar gyfer y gwasanaeth, a phrynu arch
fewnol cardbord. Ar 61 y gwasanaeth, dim ond yr arch
fewnol a ddefnyddir ar gyfer claddu neu amlosgi.

“Roedd hi'n edrych yn hollol syfrdanol,
yn gorwedd gyda blodau. Roedd yn edrych
fel bod yr holl ganser wedi gadael ei chorff.
Dyna fydd fy atgof parhaol o Mandy.”

Vincent, aelod teulu

Dychwelyd i’'r dudalen cynnwys

Claddu

Bydd y cofrestrydd yn rhoi ‘tystysgrif ar gyfer claddu neu
amlosgi’ (a elwir weithiau yn “ffurflen werdd’) i chi ei rhoi
i’'r trefnydd angladdau (gweler tudalen 32 am ragor o
fanylion). Yna gall y trefnydd angladdau wneud trefniadau
ar gyfer y gladdedigaeth yn seiliedig ar eich dymuniadau.

Os nad ydych chi’n defnyddio trefnydd angladdau,
dylech roi’r ffurflen werdd i reolwr y man lle bydd yr
unigolyn yn cael ei gladdu.

Dyma rai awgrymiadau am drefnu claddedigaeth. Gall
trefnydd angladdau, os ydych chi’n defnyddio un, hefyd
roi gwybodaeth am wahanol opsiynau yn eich ardal.

¢ Os oedd yr unigolyn a fu farw am gael ei gladdu mewn
mynwent eglwys, gall offeiriad y plwyf helpu i drefnu
hyn. Nid yw rhai ar agor ar gyfer claddedigaethau
bellach oherwydd diffyg lle.

I drefnu claddedigaeth mewn mynwent sy’n cael ei rhedeg
gan gyngor, mae angen plot bedd arnoch. Gall rheolwr y
fynwent eich cynghori (gallwch ddod o hyd i'w manylion
cyswllt ar wefan y cyngor). Gall y gost amrywio yn dibynnu
a oedd yr unigolyn yn byw yn yr ardal. Mae’n bosibl bod yr
unigolyn a fu farw wedi prynu eu llain bedd yn y fynwent
ymlaen llaw, ac os felly gwiriwch am Weithred Grant neu
Hawl Claddu Unigryw yn ei waith papur.

* Mae'r rhan fwyaf o fynwentydd yn anenwadol. Mae hyn
yn golygu y gallwch gynnal y rhan fwyaf o fathau o
wasanaethau ar eu tir.

* Mae’n bosib y byddwch am ddefnyddio claddfa
naturiol. Mae’r rhain yn cynnwys claddfeydd coetir,
gwarchodfeydd natur a chladdfeydd dolydd. I ddod
o hyd i safleoedd, gallwch gysylltu &’r Association of
Natural Burial Grounds drwy’r Natural Death Centre
(gweler tudalen 108).

* Galwch hefyd gladdu eich ffrind neu berthynas ar
eu tir eu hun, er bod rhai rheolau am hyn. Os yw hyn
yn rhywbeth rydych chi am ei ystyried, cysylltwch &’r
Natural Death Centre (gweler tudalen 108).

Nodi’r fan

Mae’n bosib y byddwch am nodi’r fan lle mae’ch ffrind
neu berthynas wedi’i gladdu gyda choflech, carreg fedd,
coeden neu fath arall o gofeb. Gall rheolwr y fynwent neu
gladdfa roi gwybodaeth i chi am yr hyn a ganiateir

a beth yw’r costau.

Os yw’r bedd ar dir preifat (megis coetir preifat neu dir
fferm), gwiriwch ei ddiogelwch hirdymor. Mae hyn er
mwyn sicrhau nad oes unrhyw gynlluniau i ddefnyddio'r
tir ar gyfer rhywbeth arall a allai darfu ar y bedd.

Amlosgi

Os yw’r unigolyn a fu farw yn cael ei amlosgi, mae angen
rywfaint o waith papur cyn mynd yn ei flaen. Gall y
trefnydd angladdau a rheolwr y fynwent eich cynghori
os nad ydych chi’n siwr pa ffurflenni sydd eu hangen
arnoch. Mae’r weithdrefn yn debyg yng Nghymru, Lloegr
a Gogledd Iwerddon, ond ychydig yn wahanol yn yr
Alban. Mae’r ffurflenni a ddefnyddir amlaf yn cynnwys:

« Cais i amlosgi corff unigolyn sydd wedi marw.
Bydd y trefnydd angladdau yn eich helpu i lenwi
hwn, neu gallwch ofyn yn yr amlosgfa. Fel arfer
bydd gan yr amlosgfa ei ffurflen ei hun yn gofyn am
gyfarwyddiadau ar gyfer y lludw.

» Tystysgrif y Cofrestrydd ar gyfer Claddu neu
Amlosgi (a elwir hefyd yn ffurflen werdd). Bydd y
cofrestrydd wedi rhoi’r ffurflen hon i chi pan wnaethoch
gofrestru’r farwolaeth. Mae angen i chi roi hon i'r
trefnydd angladdau neu'r amlosgfa.

* Ffurflenni meddygon. Mae meddyg yn llofnodi'r
dystysgrif feddygol o achos marwolaeth yn rhad ac
am ddim. Yng Nghymru a Lloegr pan fydd unigolyn yn
cael ei amlosgi, bydd y meddyg d'i triniodd ddiwethaf
yn llenwi ffurflen arall. Y meddyg hwn fel arfer yw'r un
meddyg a lofnododd y dystysgrif feddygol o achos
marwolaeth. Yng Ngogledd Iwerddon, mae angen i
feddyg gwahanol lofnodi ail ffurflen.

Bydd angen i chi dalu am y ffurflen hon (neu'r ddwy
ffurflen ar gyfer Gogledd Iwerddon). Os ydych yn
defnyddio trefnydd angladdau, gallant drefnu hynny
a bydd y gost yn rhan o’u treuliadau.

» Tystysgrif crwner/procuradur ffisgal (yr Alban).
Os bu ymchwiliad crwner mae hyn yn disodli’r ffurflen
werdd gan y cofrestrydd.

» Awdurdodi amlosgi person sydd wedi marw gan ganolwr
meddygol. Mae meddyg yr amlosgfa yn cyflwyno'r ffurflen
hon, sy'n caniatau i'r amlosgiad fynd rhagddo.

Ffurflenni amlosgi yn yr Alban
Yn yr Alban, y ffurflenni a ddefnyddir amlaf yw:

 Cais i amlosgi oedolyn neu blentyn (Ffurflen Al).
Gall y trefnydd angladdau neu’r amlosgfa eich helpu
i'w llenwi.

* Tystysgrif Cofrestru Marwolaeth (Ffurflen 14).
Yn cael ei chyflwyno gan y cofrestrydd ar &l cofrestru’r
farwolaeth.

» Tystysgrif y Procuradur Ffisgal (Ffurflen E1). Yn cael
ei chyflwyno gan y procuradur ffisgal pan fyddant
wedi ymchwilio i’r farwolaeth ac wedi rhyddhau’r corff
i’'w amlosgi.

Gweithdrefnau a chyfyngiadau

* Os ydych chi’n trefnu’r angladd, yna dylech wirio
erbyn pryd y bydd angen y ffurflenni ar yr amlosgfa.
Os ydych chi’n defnyddio trefnydd angladdau,
byddan nhw’n gwneud hyn. Mae’n debygol y bydd
angen y ffurflenni ar yr amlosgfa o leiaf 24 awr cyn
y gwasanaeth. Bydd staff yr amlosgfa wedyn yn
adolygu'r ffurflenni ac yn awdurdodi amlosgiad.

* Mae’n bosib y bydd cyfyngiadau ar yr hyn y gallwch ei
roi yn arch rhywun sy’n cael ei amlosgi. Gall eitemau
gwaharddedig gynnwys gwydr, metel ac eitemau sy'n
cynnwys plastig neu PVC. Mae dillad wedi'u gwneud
o ffibrau artiffisial ac esgidiau @ gwadnau rwber yn
iawn fel arfer. Gall y trefnydd angladdau neu staff yr
amlosgfa eich cynghori.

* Os oedd gan y person a fu farw rheolydd calon neu
fath arall o fewnblaniad bydd angen tynnu hwn
cyn amlosgi. Gall y trefnydd angladdau neu staff yr
amlosgfa eich cynghori. Mae angen dadactifadu rhai
mewnblaniadau cyn eu tynnu, felly efallai y bydd
angen cymorth meddygol arnoch gyda hyn hefyd.

Beth i’'w wneud a’r lludw

Bydd yr amlosgfa yn gofyn i chi beth ydych am ei wneud
a’r lludw. Efallai y bydd yr unigolyn a fu farw wedi dweud
beth oeddent am ddigwydd. Os na, ac nad ydych wedi
penderfynu, efallai y bydd yr amlosgfa neu’r trefnydd
angladdau yn gallu eu storio am gyfnod penodol tra
byddwch yn penderfynu beth ’'w wneud. Mae’r opsiynau
yn cynnwys:

* Eu gwasgaru yng Ngardd Goffa’r amlosgfa. Os nad oes
unrhyw gyfarwyddiadau eraill ar gyfer y lludw, dyma
fydd yn digwydd fel arfer, er bod angen caniatad y
teulu ar yr amlosgfa cyn ei wneud.

Eu gwasgaru mewn man ystyrlon - er enghraifft,
gardd, y mér, neu rywle y buoch chi’n ymweld ag ef
gyda’ch gilydd (gwiriwch a oes angen cymeradwyaeth).

Trefnu i gadw’r lludw mewn beddrod neu eu claddu
mewn mynwent neu blot teuluol mewn mynwent.

Eu cadw gartref mewn arch neu wrn.

Y seremoni

Efallai y byddwch am ddechrau drwy feddwl am beth
fyddai’r unigolyn eisiau a gofyn i deulu a ffrindiau:

A wnaeth yr unigolyn siarad am y math o seremoni yr
oedd ei eisiau neu adael arweiniad ysgrifenedig?

Oedd ganddo hoff ganeuon, cerddi, gweddiau, emynau
neu ddarlleniadau y gallech chi eu cynnwys?

A oedd yr unigolyn a fu farw o ddiwylliant neu grefydd
benodol? Os felly, a oes yna unrhyw ofynion arbennig y
mae angen i chi eu hystyried?

Os nad yw’n glir beth oedd y person ei eisiau, efallai y
bydd syniadau gan deulu, ffrindiau, arweinwyr ffydd neu
drefnwyr angladdau. Efallai y byddwch hefyd yn dod o
hyd i awgrymiadau mewn llyfrau ac ar wefannau.

Mathau a niferoedd o seremoniau

Gall seremoniau fod yn gyfle i fyfyrio a ffarwelio.
Gallwch gael gwasanaeth angladd a seremoni lle rydych
chi'n gwasgaru'r lludw, a chael gwasanaeth coffa yn
ddiweddarach. Neu gallwch gael un gwasanaeth yn unig,
neu dim gwasanaeth o gwbl. Dim ond chi sy'n gwybod
beth sy’'n iawn i chi ac i’r unigolyn a fu farw.

Dyma rai opsiynau:

* Cynnal y gladdedigaeth neu’r amlosgiad cyn gynted &
phosib - mae hyn yn ofynnol ar gyfer rhai crefyddau.

* Cynnal yr angladd ychydig wythnosau ar 6l i’r unigolyn
farw, ac os yw’n cael ei amlosgi, gwasgaru’r lludw yn
breifat.

e Cadw’r gladdedigaeth neu'r amlosgiad yn ddigwyddiad
preifat a threfnu digwyddiad coffa neu ddigwyddiad
arall ar gyfer ystod ehangach o bobl yn ddiweddarach.

* Os cafodd yr unigolyn ei gladdu, cynnal seremoni pan
fydd y garreg fedd yn cael ei gosod.

» Creu atgof o'r person mewn rhyw ffordd arall, er
enghraifft plannu coeden neu gysegru mainc parc
iddynt. Gwiriwch a oes angen caniatdad gan y cyngor
neu berchennog y tir arnoch.

Dewis y lleoliad
Dyma rai opsiynau gwahanol i'w hystyried ar gyfer ble i
gael gwasanaeth:

* yn yr amlosgfa neu wrth y bedd
* mewn man addoli megis eglwys, mosg neu deml

* mewn man lle roedd yr unigolyn yn mwynhau
treulio amser, megis ei gartref, gardd neu ganolfan
gymunedol leol.

Mae’r rhan fwyaf o amlosgfeydd a mynwentydd yn
cynnwys defnyddio eu capel neu ystafell weddi yn eu
costau (os oes un ganddynt - nid oes ystafell weddi ym
mhob amlosgfa). Bydd yr ystafell yn addas ar gyfer pob
crefydd ac ar gyfer pobl heb unrhyw gred grefyddol.

Gallwch siarad a staff yr amlosgfa neu fynwent ymlaen
llaw (neu ofyn i'r trefnydd angladdau wneud hynny),

i sicrhau bod vy lleoliad yn briodol ar y diwrnod, yn
enwedig os oes gennych geisiadau arbennig.

Hersiau a chludiant

Gallwch drafod gyda’r trefnydd angladdau pa fath o
hers (y cerbyd ar gyfer cludo’r arch) yr hoffech chi ac a
hoffech chi gael cerbydau i gludo ffrindiau a theulu.

Os ydych chi’n trefnu’r angladd eich hun, efallai y gallwch
chi rentu hers neu gerbyd addas arall gan drefnydd
angladdau i gludo’r arch i’'r angladd.

Nid oes rhaid i chi ddefnyddio hers - weithiau defnyddir
cerbydau eraill gan gynnwys loriau a thractorau hefyd.

Rhoddion er cof

Mae rhai pobl yn gofyn am rodd i elusen er cof am

eu perthynas neu ffrind. Mae’n un ffordd i'w cofio ac i
wneud gwahaniaeth gwirioneddol yn eu henw. Mae rhai
pobl yn gofyn am roddion yn hytrach nag anfon blodau.
Gallwch drefnu’r casgliad eich hun neu ofyn i’ch trefnydd
angladdau eich helpu i wneud hynny.

Mae rhai pobl yn hoffi rhoi anrhegion bach i bobl sy'n
mynychu'r angladd, fel pecynnau o hadau i'w plannu er
cof am y person.

Cerddoriaeth

Mae cerddoriaeth yn aml yn rhan bwysig o wasanaeth
neu seremoni angladd. Gall pobl ganu emynau neu
gallwch chwarae recordiad:

» pan fydd ffrindiau a theulu yn cyrraedd

« wrth i'r arch adael yr eglwys (gyda chladdedigaeth)
neu wrth i lenni'r amlosgiad gau

» pan fydd pobl yn gadael y seremoni
* rhwng darlleniadau neu areithiau

Efallai bod gennych chi eich syniadau eich hun, neu

gall y trefnydd angladdau neu arweinydd ffydd eich
cynghori. Am awgrymiadau eraill gofynnwch i deulu neu
ffrindiau, yn enwedig os oedd cerddoriaeth yn arbennig
o bwysig i'r unigolyn. Mae yna hefyd wefannau gydag
awgrymiadau (gweler tudalen 41).

Mae'n bosibl y bydd gan yr amlosgfa neu leoliad arall
fynediad i'r gerddoriaeth rydych chi ei heisiau, neu efallai
y byddan nhw'n gofyn i chi ei darparu fel lawrlwythiad
neu gryno ddisg. Os ydyn nhw'n lawrlwytho cerddoriaeth,
efallai y byddwch chi'n gofyn am ei chlywed ymlaen llaw,
i wirio bod ganddyn nhw'r fersiwn gywir o gan.

Nid oes angen trwydded perfformiad cyhoeddus ar
gerddoriaeth a chwaraeir mewn angladd.

Darlleniadau

Yn debyg i’r gerddoriaeth, mae’r darlleniadau mewn
angladd yn gyfle i adlewyrchu diddordebau neu
gymeriad yr unigolyn a helpu pobl i’'w gofio. Yn hytrach
na gofyn i rywun ddarllen detholiad o lyfr neu gerdd
benodol, fe allech chi ofyn a yw unrhyw un eisiau
ysgrifennu rhywbeth personol ar ei gyfer.

Dychwelyd i’r dudalen cynnwys



Adran 1: Camau cyntaf

Mae yna hefyd lawer o ddarlleniadau angladd
poblogaidd ar-lein. Rhowch gynnig ar wefannau Natural
Endings (naturalendings.co.uk) neu Lasting Post
(lastingpost.com) am syniadau. Mae Co-operative
Funeralcare wedi cynhyrchu canllaw fideo i ysgrifennu
araith angladdol, y gallwch ei wylio ar eu gwefan
(co-operativefuneralcare.co.uk).

Elfennau arbennig eraill

Mae llawer o bethau y gallwch eu gwneud i wneud i'r
angladd adlewyrchu personoliaeth yr unigolyn a fu farw.
Mae’r rhain yn cynnwys:

» gofyn i ffrindiau a theulu gario’r arch (os ydyn nhw a’r
trefnydd angladdau yn cytuno)

» gofyn i bobl wisgo hoff liwiau’r ymadawedig
» arddangos lluniau mawr o’r unigolyn yn y seremoni

* rhoi hoff eitem yr unigolyn a fu farw ar ben yr arch
(e.e. hoff het, ffon golff, llyfr neu ffilm)

» gofyn i westeion ysgrifennu atgof o'r person ar gerdyn
ac yna pinio'r rhain ar hysbysfwrdd.

Gwasanaethau crefyddol neu seciwlar

Os ydych chi’n ansicr beth sy’n briodol neu’n cael ei
ganiatdu ar 6l gwirio dymuniadau olaf y person a gofyn
i deulu a ffrindiau, holwch yr arweinydd ffydd, gweinydd
neu’r sawl sy’n arwain y seremoni.

Pwy fydd yn arwain y seremoni?

Os ydych yn cynnal seremoni grefyddol, yr arweinydd
ffydd fydd yn arwain y seremoni fel arfer. Os nad yw’n
seremoni grefyddol, gall y trefnydd angladdau (os ydych
yn defnyddio un) awgrymu ‘gweinydd’ seciwlar neu sifil
(rhywun sy’n cyflawni’r gwasanaeth).

I ddewis eich gweinydd eich hun, cysylltwch a Institute
of Civil Funerals, Humanists UK neu Humanist Society
Scotland, neu Humani in Northern Ireland (gweler
tudalen 109).

Gallwch chi hefyd fod yn weinydd eich hun. Mae gan
Natural Death Centre wybodaeth am hyn. Gweler tudalen
108 am fanylion cyswilit.

Efallai y byddwch am i'r gweinydd neu'r arweinydd ffydd
redeg y gwasanaeth cyfan. Neu efallai y byddwch chi ac
aelodau eraill o'r teulu a ffrindiau am fod yn rhan ohono
hefyd. Er enghraifft, fe allech chi ofyn i’r arweinydd ffydd
neu weinydd ddechrau a gorffen y gwasanaeth neu
weddio. Yna efallai y byddwch chi a ffrindiau ac aelodau
eraill o'r teulu eisiau rhoi darlleniadau neu siarad am y
person eich hun.

Cynnwys pobl agored i niwed

Efallai y byddwch am feddwl am sut i gynnwys pobl a
allai gael y diwrnod yn arbennig o anodd neu ddryslyd.
Cynnwys plant

Fel oedolion, mae plant eisiau gwybod beth sy’'n digwydd a

theimlo eu bod yn cael eu cynnwys. Dyma rai awgrymiadau
ar sut i wneud iddynt deimlo eu bod yn cymryd rhan:

» Eglurwch fod angladd yn gyfle i ffarwelio a chofio'r
person.

» Dywedwch beth sy’n debygol o ddigwydd a phwy fydd
gyda nhw ar y diwrnod.

* Gofynnwch a hoffent wneud rhywbeth fel cerdyn neu
dynnu llun neu ddewis blodau i'w rhoi ar ben yr arch.

* Rhowch ddigon o amser iddynt ddewis a ydynt am
ddod a cheisiwch beidio & bod yn siomedig os nad
ydynt am wneud hynny.

* Trefnwch i gael person cyfarwydd gyda nhw yn ystod
y seremoni rhag ofn iddyn nhw gynhyrfu ac eisiau
gadael yr angladd.

> Mae gennym lyfryn am ddim am Gefnogi plant a

phobl ifanc pan fydd rhywun yn marw. Gallwch

archebu copi drwy ffonio’n Llinell Gymorth am ddim ar
0800 090 2309*

Cynnwys rhywun G dementia, anabledd dysgu
neu broblemau iechyd meddwl

Gall marwolaeth aelod o'r teulu neu ffrind fod yn arbennig
o anodd i rywun & dementia, anableddau dysgu neu
broblem iechyd meddwil. Efallai y byddan nhw’n prosesu’r
brofedigaeth yn wahanol iawn neu’n ei chael hi’nh anodd
deall bod rhywun sy’n bwysig iddyn nhw wedi marw.

Dementia

Gall fod yn bwysig i rywun a dementia ddod i’r angladd,
yn enwedig os oedd y person a fu farw yn rhywun agos,
fel eu partner neu frawd neu chwaer.

Os oes gan rywun ddementia, efallai y bydd yn anghofio
eich bod chi wedi dweud wrthyn nhw am y farwolaeth ac
yn cael sioc, yn cynhyrfu neu’n mynd yn ofnus. Gallai hyn
hefyd olygu bod yn rhaid i chi ailadrodd eich hun.

Dychwelyd i’'r dudalen cynnwys 43



44

Pan fydd rhywun yn marw

Gallech weld a all gofalwr neu ffrind neu aelod o’r teulu
sy’n eu hadnabod yn dda eistedd gyda nhw yn ystod y
gwasanaeth ac egluro beth sy’n digwydd.

Weithiau gall canu emynau cyfarwydd neu glywed
hoff ganeuon fod yn gysur. Gallai llun o’r unigolyn sydd
wedi marw ar flaen trefn y gwasanaeth eu helpu i
ganolbwyntio ar bwrpas y gwasanaeth.

Anableddau dysgu

Bydd sut mae person ag anabledd dysgu yn ymateb
yn dibynnu ar eu gallu i ddeall a phrosesu pethau,

eu perthynas @’r person a fu farw, a phwy ydyn nhw fel
unigolyn. Ceisiwch ddefnyddio geiriau syml ac osgoi
mwytheiriau megis eu bod wedi ‘mynd i le gwell’ neu
‘wedi huno’, gan y gall hyn fod yn ddryslyd. Mae gan
Mencap (gweler tudalen 106) adnoddau i helpu pobl ag
anabledd dysgu ymdopi a galar a cholled.

Efallai yr hoffai’r person fod yn rhan o benderfyniadau
megis dewis blodau, caneuon neu luniau o’r unigolyn a fu
farw. Gallwch hefyd esbonio beth fydd yn digwydd yn yr
angladd a phwy fydd gyda nhw.

Problemau iechyd meddwl

Gall problemau iechyd meddwl fod yn amrywiol ac yn
gymhleth. Gall sut mae person yn ymdopi @’r newyddion
am farwolaeth ei anwylyd ddibynnu ar ei berthynas ag
ef a natur ei broblem iechyd meddwl. Efallai y byddwch
chi neu erdill sy'n agos at y person yn gwybod beth yw'r
ffordd orau i siarad ag ef amdano. Efallai y byddwch am
ofyn i weithiwr proffesiynol sy'n ymwneud &'i ofal amy
ffordd orau i'w gynnwys yn yr achos.

Gallai mynychu'r angladd neu ddefod arall eu helpu i
brosesu eu galar. Ond os nad yw'n briodol, efallai y bydd
gwahanol opsiynau. Efallai y byddai'n well ganddynt
fynychu rhai pethau, megis gwasanaeth coffa neu
wasgaru lludw, ond nid yr amlosgiad. Neu efallai yr hoffent
ysgrifennu ychydig eiriau y gellid eu darllen yn uchel yn eu
habsenoldeb. Os nad oeddent yn gallu bod yn bresennol,
yna gallai rhannu trefn y gwasanaeth a'r lluniau gyda nhw
wedyn, eu helpu i deimlo eu bod wedi’'u cynnwys.

Talu ar gyfer yr angladd

Ceisiwch beidio a theimlo dan bwysau i dalu am
angladd na allwch ei fforddio. Mae’n bwysig peidio
a threfnu angladd y byddwch chi’n cael trafferth
talu amdano’n ddiweddarach.

Mae’n bosibl yr oedd gan yr unigolyn a fu farw gynllun
angladd rhagdaledig, yswiriant neu arian arall wed?’i
neilltuo. Gallwch wirio beth mae’n ei gynnwys. Nid yw
rhai cynlluniau’'n cynnwys eitemau penodol megis blodau,
arlwyo ar gyfer y derbyniad ar 61 y gwasanaeth neu
garreg fedd goffa.

Mae costau angladd fel arfer yn dod allan o ystad y person
ac mae angen eu talu ar 6l i rai dyledion a chymynroddion
(rhoddion) gael eu trefnu. Mewn gwirionedd, yn aml

bydd angen eu talu ymlaen llaw a'u hadennill o'r ystad

yn ddiweddarach (gweler isod). Os nad oes digon o

arian i dalu'r costau, rhaid i drefnydd yr angladd dalu'r
gwahaniaeth. Os bydd hynny’n broblem, gweler tudalen 48.

Oni bai bod ystad rhywun yn weddol fach, ni allwch gael
gafael ar yr arian ohoni nes bod profiant (Cymru, Lloegr,
Gogledd Iwerddon) neu gadarnhad o’r ystad (yr Alban)
wedi’i rhoi. Gall hyn gymryd sawl mis.

Fodd bynnag, bydd y rhan fwyaf o fanciau a
chymdeithasau adeiladu mawr yn rhyddhau arian o
gyfrifon y person i dalu’r bil wrth weld copi ardystiedig
o’r dystysgrif marwolaeth (gweler tudalen 18). Bydd gan
rai banciau a chymdeithasau adeiladu staff profedigaeth
pwrpasol a all eich cefnogi gyda hyn. Mae rhai trefnwyr
angladdau yn gofyn am flaendal i dalu costau trydydd
parti sy’n daladwy cyn yr angladd (treuliadau). Fel arfer
anfonir y bil terfynol yn fuan ar 6l yr angladd.

Costau angladd

Yn gyffredinol, mae claddedigaethau yn ddrytach nag
amlosgiadau, er na fydd yn rhaid i chi drefnu a thalu am
garreg fedd ar unwaith. Fel arfer byddwch yn aros o leiaf
chwe mis ar 6l y gladdedigaeth er mwyn caniatdu amser
i'r tir lonyddu.

Cyfanswm costau

Mae costau angladd yn amrywio'n fawr yn dibynnu
ar ble rydych chi'n byw yn y DU. Mae'r symiau isod yn
gostau bras, cyfartalog ar draws y DU. Bydd costau
gwirioneddol yn amrywio.

Amlosgiad sylfaenol £3,800
Claddedigaeth sylfaenol £4,900
Ffarweliad (gweler tudalen £2,500
47 am fanylion)

Dadansoddiad o rai costau amlosgi a chladdu

Ffioedd trefnydd angladdau

£2,800

Ffioedd meddyg

£164
(dim ffi yn Yr Alban)

Ffioedd arweinydd ffydd neu Tua £160
weinydd

Ffioedd claddu £2,200
Ffioedd amlosgi £850
Carreg fedd £900

Bydd ffioedd trefnwyr angladdau yn aml yn cynnwys
arch, hers, casglu a gofalu am yr ymadawedig,
ac arweiniad proffesiynol.

Costau ffarwelio

Mae costau ffarwelio yn cynnwys:

gwasanaeth goffa

arlwyo ar gyfer y derbyniad ar 6l yr angladd

llogi lleoliad ar gyfer y derbyniad

blodau

taflenni trefn y gwasanaeth

hysbysiad marwolaeth neu ysgrif goffa

hysbysiad yn cyhoeddi amser a lleoliad yr angladd

limwsins neu gerbydau.

Yr eitem ddrytaf fel arfer yw'r gwasanaeth coffa. Yn
dibynnu ar y lleoliad ac a ydych chi'n defnyddio cwmni
arlwyo, mae'n debyg mai'r eitem ddrytaf nesaf fydd

y derbyniad.

Os nad oes digon o arian

Os nad yw’n bosibl talu am yr angladd o ystad yr
ymadawedig, fel arfer disgwylir i deulu a ffrindiau dalu
amdano.

Mae gan y Gwasanaeth Cynghori Ariannol (gweler tudalen
112) gyngor defnyddiol ar ffyrdd o leihau costau angladd.

Mae pethau eraill ’'w hystyried yn cynnwys:

* Mae’n bosib y bydd trefnydd angladdau yn cytuno
derbyn taliad mewn rhandaliadau.

* Mae rhai elusennau a fydd yn helpu gyda threuliau
angladd, megis Child Funeral Charity a Friends of the
Elderly (gweler tudalen 105).

Cymorth ariannol gan y llywodraeth

Os ydych yn trefnu angladd a’ch bod ar fudd-daliadau,
efallai y bydd gennych hawl i hawlio Taliad Costau
Angladd (neu Daliad Cymorth Angladd yn yr Alban)
gan y llywodraeth tuag at gostau’r angladd. Rhaid i chi
wneud cais o fewn chwe mis o’r angladd.

I fod yn gymwys, rhaid i chi fod yn bartner i'r unigolyn a
fu farw, yn aelod agos o'r teulu neu'n ffrind agos. Efallai
na fyddwch yn gymwys i gael Taliad Costau Angladd os
oes gan yr unigolyn a fu farw aelod agos o’r teulu,

fel brawd neu chwaer neu riant, sy’n gweithio.

Mae eich Taliad Costau Angladd yn cael ei ddidynnu o
unrhyw arian y gallech ei gael yn ddiweddarach o ystad
y person a fu farw.

Mae’n talu am bethau sylfaenol megis ffioedd claddu neu
amlosgi a meddygon ac yn rhoi swm o arian i chi tfuag at
gostau eraill (megis yr arch a ffioedd trefnydd angladdau).

Os ydych yn byw yng Nghymru neu Loegr, gallwch

wneud cais drwy ffonio llinell gymorth y Gwasanaeth
Profedigaeth ar 0800 731 0469. Os ydych yn byw yng
Ngogledd Iwerddon, ffoniwch y Gwasanaeth Profedigaeth
ar 0800 085 2463. Os ydych yn byw yn yr Alban, ffoniwch
Social Security Scotland ar 0800 182 2222,

Mae Taliadau Costau Angladd yn wahanol i Daliadau
Cymorth Profedigaeth (gweler tudalen 70), y gellir eu
defnyddio hefyd i helpu gyda chostau angladd.

Os ydych yn cael trafferth talu am yr angladd neu eich unig
ffynhonnell arian yw Taliad Costau Angladd, dywedwch
wrth y trefnydd angladdau cyn ymrwymo i unrhyw
drefniadau. Gallant eich cynghori ar beth i’'w wneud.

> Mae gennym ragor o wybodaeth am fudd-daliadau
a chymorth ariannol ar ein gwefan yn mariecurie.
org.uk/support neu gallwch ffonio ein Llinell Gymorth am
ddim ar 0800 090 2309.*

Beth sy’n digwydd os bydd rhywun yn marw
heb arian neu deulu?

Os bydd rhywun yn marw heb ddigon o arian i dalu am
angladd a neb i gymryd cyfrifoldeb amdano, rhaid i'r
awdurdod lleol eu claddu neu eu hamlosgi. Fe’i gelwir yn
‘angladd iechyd cyhoeddus’ ac mae’n cynnwys arch a
threfnydd angladdau i’'w cludo i’r amlosgfa neu fynwent.

Rhoi gwybod i sefydliadau am
farwolaeth rhywun

Ar 6l i rywun farw, mae angen i chi hysbysu nifer o bobl a
sefydliadau am eu marwolaeth.

Gall hyn fod yn llethol, ond bydd yn haws i chi ddechrau
tfrwy wneud rhestr o bwy y mae angen i chi gysylltu @ nhw.
Os oes gennych ffrind, neu aelod o'r teulu, a all eich helpu
gyda hyn, yna efallai y byddwch am ofyn iddynt hefyd.

Dyma enghreifftiau o’r bobl neu’r sefydliadau y gallai fod
angen i chi gysylltu @ nhw:

 cyflogwyr a chydweithwyr
* adrannau’r llywodraeth
* meddyg teulu’r unigolyn

* banciau, cwmniau cardiau credyd a morgeisi - i gau
cyfrifon neu newid y manylion

e cwmniau yswiriant

» cwmniau cyfleustodau, megis nwy, dwr, trydan a ffén
 y landlord, os oedd un ganddyn nhw

* Y Post Brenhinol

¢ cwmniau teledu a rhyngrwyd

* eglwys, clybiau, undebau llafur neu unrhyw sefydliad
arall yr oedd yr unigolyn a fu farw yn perthyn iddo

+ cyfrifydd a chyfreithiwr y person, ac unrhyw ysgutorion
a benodwyd yn yr Ewyllys (gweler isod).

Os oedd gan yr unigolyn a fu farw gyfrifon cyfryngau
cymdeithasol, fel Facebook neu Twitter, efallai y
byddwch am ystyried eu cau neu edrych ar opsiynau i'w
cadw, ond eu gwneud yn anactif.

Ysgutorion

Mae dweud wrth bobl neu sefydliadau bod rhywun wedi
marw yn wahanol i allu delio &’u hystad a’u profiant. Yr
ysgutorion sy'n delio &'r ystad, ac maen nhw’n gyfrifol
am drefnu'r hyn a oedd yn eiddo ac yn ddyledus (gweler
tudalen 58).

Adrannau’r llywodraeth

Gwasanaeth Tell Us Once

Mae Tell Us Once yn wasanaeth sy'n gadael i chi roi
gwybod am farwolaeth i'r rhan fwyaf o sefydliadau’r
llywodraeth ar yr un pryd. Mae ar gael yng Nghymru,
Lloegr, a’r Alban.

Nid yw ar gael yng Ngogledd Iwerddon. Yng Ngogledd
Iwerddon, mae’r Gwasanaeth Profedigaeth yn bwynt
cyswllt unigol ar gyfer adrodd am farwolaeth i’r Adran
Cymunedau ac mae’n eich helpu i gael mynediad at
unrhyw fudd-daliadau eraill y gallech fod @ hawl iddynt
ar yr adeg hon.

Mae sefydliadau y bydd Tell Us Once yn cysylltu @ nhw yn
cynnwys:

* Cynghorau lleol

» Swyddfa budd-dal tai a thai cyngor

» Swyddfa budd-daliadau a thaliadau’r dreth gyngor
* Llyfrgelloedd

* Bathodyn Glas

» Gofal cymdeithasol oedolion

+ Swyddfa Basbort EF

* Asiantaeth Trwyddedu Gyrwyr a Cherbydau
« Adran Gwaith a Phensiynau

» Canolfan Byd Gwaith

* Rhai cynlluniau pensiwn sector cyhoeddus

* Y Weinyddiaeth Amddiffyn

e Cynllun Pensiwn Rhyfel

 Cyllid a Thollau EF

Sut i ddefnyddio Tell Us Once

Bydd cofrestrydd yn esbonio’r gwasanaeth Tell Us Once
pan fyddwch yn cofrestru’r farwolaeth. Byddant naill ai’n:

* cwblhau’r gwasanaeth Tell Us Once gyda chi

* rhoi cyfeirnod unigryw i chi er mwyn i chi allu
defnyddio’r gwasanaeth eich hun ar-lein neu dros y fféon

Bydd y cofrestrydd yn rhoi rhif i chi ei ffonio. Mae hyn
yn cynnwys Relay UK os na allwch glywed neu siarad ar
y ffon. Os ydych yn defnyddio Iaith Arwyddion Prydain
(BSL), mae gwasanaeth cyfnewid fideo y gallwch ei
ddefnyddio ar-lein.

Rhaid i chi ddefnyddio’r gwasanaeth Tell Us Once o
fewn 28 diwrnod o dderbyn eich cyfeirnod unigryw.

Os na allwch gofrestru marwolaeth yr unigolyn oherwydd
bod cwest ar y gweill, gallwch ofyn i gofrestrydd am
gyfeirnod unigryw o hyd. Bydd angen i chi gael tystysgrif
marwolaeth interim gan y crwner yn gyntaf, neu’r
procuradur ffisgal yn yr Alban.

Beth fydd ei angen arnoch wrth ddefnyddio’r
gwasanaeth Tell Us Once

Yn ogystal @’ch rhif cyfeirnod unigryw, bydd angen y
wybodaeth ganlynol arnoch am yr unigolyn a fu farw:

* enw
» dyddiad geni
 cyfeiriad

* dyddiad y bu farw

* enw, cyfeiriad a manylion cyswllt yr unigolyn neu
gwmni sy’n delio &@’i ystad (eiddo, eiddo personol ac
arian), a elwir yn ‘ysgutor’ neu ‘weinyddwr’

* os oes priod neu bartner sifil yn goroesi, enw, cyfeiriad,
rhif ffon a rhif Yswiriant Gwladol neu ddyddiad geni’r
priod neu bartner sifil

» os nad oes priod neu bartner sifil yn goroesi neu os
nad yw eu priod neu bartner sifil yn gallu delio &’u
materion, enw a chyfeiriad eu perthynas agosaf

* os bu farw mewn ysbyty, cartref nyrsio, cartref gofal neu
hosbis, enw a chyfeiriad y sefydliad hwnnw - gofynnir i
chi hefyd a oedd yr arhosiad am 28 diwrnod neu fwy

Mae’n bosibl y bydd angen y pethau canlynol arnoch hefyd:
* eu rhif pasbort a thref enedigol
* eu rhif frwydded yrru

» os oeddent yn berchen ar unrhyw gerbydau, rhifau
cofrestru’r cerbydau

« os oeddent yn derbyn gwasanaethau gan eu cyngor
lleol, megis taliadau Budd-dal Tai neu ostyngiadau’r
Dreth Gyngor, enw eu cyngor lleol a pha wasanaethau
yr oeddent yn eu derbyn

» os oeddent yn derbyn unrhyw fudd-daliadau, credydau
treth neu Bensiwn y Wladwriaeth, gwybodaeth am ba
rai yr oeddent yn eu derbyn

» os oeddent yn derbyn arian o Gynllun Pensiwn neu
Iawndal y Lluoedd Arfog, manylion y cynllun hwnnw

* os oeddent yn derbyn arian o neu’n talu i mewn i
gynlluniau pensiwn y sector cyhoeddus, manylion y
cynlluniau hynny

» os oeddent yn derbyn arian o neu'n talu i mewn i
Gynlluniau Pensiwn Llywodraeth Leol (CPLIL), manylion
y cynlluniau hynny a'u rhif Yswiriant Gwladol

Oni bai eu bod mewn Cynllun Pensiwn Llywodraeth Leol,
nid oes angen eu rhif Yswiriant Gwladol arnoch. Ond os
gallwch chi ei ddarparu, bydd yn helpu rhai sefydliadau i
gyfateb eu cofnodion yn gyflymach.

Mae angen i chi gael caniatdd gan unrhyw briod neu
bartner sifil sy’n goroesi, y perthynas agosaf, ysgutor,
gweinyddwr neu unrhyw un a oedd yn hawlio budd-
daliadau neu hawliadau ar y cyd &@’r unigolyn a fu farw,
cyn i chi roi eu manylion.

Os na dllwch ddod o hyd i’r holl ddogfennau, gallwch
ddefnyddio Tell Us Once o hyd, ond ni fydd yr holl
sefydliadau yn cael gwybod. Bydd angen i chi gysylltu a
nhw’n unigol pan fyddwch yn dod o hyd i’r wybodaeth.

Ailgyfeirio post

Am ffi, gallwch gael Swyddfa’r Post i ailgyfeirio post yr
unigolyn a fu farw. Gofynnwch yn Swyddfa’r Post am
ffurflen o’r enw ‘Ailgyfeirio post mewn amgylchiadau
arbennig’.

Dim ond mewn Swyddfa’r Post neu drwy'r post y gallwch
wneud cais. Bydd angen prawf o bwy ydych chi eich
hun, prawf o'r cyfeiriad newydd a chopi ardystiedig o'r
dystysgrif marwolaeth.

Gallwch hefyd atal post sothach rhag cael ei anfon at yr
unigolyn a fu farw drwy gofrestru’r farwolaeth am ddim
gyda’r Gofrestr Profedigaeth (gweler tudalen 104).

Yn anffodus, ni all atal pob post sothach.

I gael rhagor o wybodaeth am roi trefn ar fudd-
daliadau, pensiwn, yswiriant neu faterion treth rhywun,
gweler tudalen 65. Os nad chi yw’r ysgutor, mae’n syniad
da siarad @ nhw ynglyn & phwy sydd angen i chi gysylltu
a nhw.

Os ydych chi’n ymdrin ag
ystad rhywun

Eich rol fel ysgutor neu weinyddwr

Eich rol fel ysgutor neu weinyddwr yw gwneud cais am
brofiant (cadarnhad yn yr Alban). Os gadawodd yr
unigolyn Ewyllys, byddwch yn cael ‘grant profiant’.

Os nad oedd gan yr unigolyn a fu farw Ewyllys, gall ei
berthynas byw agosaf wneud cais i ddod yn weinyddwr
yr ystad.

Y ‘grant profiant’ neu’r ‘llythyr gweinyddu’ yw’r
dogfennau swyddogol sy’n caniatdu i chi fel ysgutor,

neu weinyddwr (unwaith y bydd yr holl asedau wedi’u
gwireddu, trethi a dyledion wedi’u talu) ddosbarthu ystad
yr unigolyn, yn unol &’r Ewyllys, neu reolau diewyllysedd
(os nad oes Ewyllys).

Pan nad oes angen profiant

Mae rhai achosion lle nad oes angen profiant. Gallai
hyn gynnwys lle nad oedd gan yr unigolyn a fu farw
ond cynilion, tir neu eiddo mewn perchnogaeth ary
cyd, cyfranddaliadau neu arian - bydd hyn yn cael ei
drosglwyddo’n awtomatig i’r perchnogion sy’n goroesi.
Fodd bynnag, mae gan bob sefydliad ariannol ei reolau
ei hun a bydd angen i chi gysylltu @ nhw i weld a oes
angen profiant.

Mae’n bosibl bod yr unigolyn a fu farw wedi eich penodi
chi’n unig ysgutor neu wedi penodi sawl person.

Os na allwch neu os nad ydych am fod yn ysgutor,
gallwch wneud cais am ‘ymwrthodiad’ (i beidio &’
wneud) neu i rywun weithredu fel eich cynrychiolydd.
Mae gwybodaeth am hyn yn GOV.UK (gweler tudalen 111)
neu gallwch ofyn i gyfreithiwr ymdrin @ hyn ar eich rhan.

Fel ysgutor, gallwch ymdrin &’r cyfan eich hun neu
gallwch drosglwyddo rhywfaint ohono neu'r cyfan ohono
i gyfreithiwr. Mae’r ystad yn talu ffioedd y cyfreithiwr.
Efallai y byddwch am ddefnyddio cyfreithiwr os yw’r
ystad, er enghraifft, yn fawr iawn, os yw’n gymhleth

ag asedau a ddelir dramor neu mewn ymddiriedolaeth,
neu os yw’r ystad yn doredig (methdaliadol).

Mae bod yn ysgutor yn aml yn haws nag y mae pobl yn
ei ddisgwyl, a gall arbed miloedd o bunnoedd mewn
ffioedd cyfreithiwr, ond gall gymryd llawer o amser.
Gallwch hawlio treuliau o'r ystad megis post a galwadau
ffon. Ni allwch godi tal am eich amser oni bai bod yr
Ewyllys yn dweud y gallwch.

Er mwyn gwneud cais am brofiant, neu lythyr gweinyddu,
mae angen i chi amcangyfrif gwerth yr ystad. Mae hyn
yn golygu y bydd angen i chi:

* Dod o hyd i bopeth yr oedd yr unigolyn a fu farw yn
berchen arno (a elwir yn asedau). Gall hyn gynnwys
arian mewn cyfrifon banc, cynilion a buddsoddiadau,
taliadau o yswiriant bywyd, eiddo, ceir, gemwaith,
pethau gwerthfawr eraill, dodrefn ac eiddo personol.
Gall hefyd gynnwys dyledion sy’n ddyledus i’r unigolyn
a fu farw - er enghraifft, treth a ordalwyd.

* Unwaith y byddwch wedi dod o hyd i holl asedau’r
unigolyn, mae angen i chi hefyd ddiogelu eu gwerth.
Mae hyn yn cynnwys hysbysu unrhyw gwmni yswiriant
am farwolaeth yr unigolyn er mwyn sicrhau bod yr
asedau’n parhau i gael eu hyswirio.

* Dod o hyd i bob dyled oedd gan yr unigolyn a fu farw
(rhwymedigaethau). Bydd hyn yn cynnwys unrhyw
forgais, benthyciadau personol, balansau cardiau credyd,
biliau cartref heb eu talu a threth incwm heb ei thalu.

Yna gallwch greu ffeil cyfrifon ar gyfer yr ystad.
Rhestrwch yr holl asedau a didynnwch yr holl
rwymedigaethau a threuliau angladd rhesymol i gyfrifo
cyfanswm gwerth yr ystad.

Mae angen yr amcangyfrif hwn arnoch i gyfrifo a oes
treth etifeddiant i'w thalu. Mae’r rhan fwyaf o ystadau
yn dod o dan y trothwy, ond mae’n rhaid i chi dalu’r
dreth hon cyn y gellir caniatdu profiant. I ddarllen mwy
am hyn a dod o hyd i’r trothwy presennol ar gyfer treth
etifeddiant, ewch i GOV.UK (gweler tudalen 111).

Hyd yn oed os nad oes treth etifeddiant i'w thalu, mae’n
bosibl y bydd yn ofynnol i chi adrodd gwerth yr ystad

i CThEF o hyd. Gallwch wneud hyn ar-lein yn GOV.UK
(gweler tudalen 111).

Gallwch lenwi ffurflen treth etifeddiant a thalu unrhyw
dreth etifeddiant sy’n ddyledus. Gellir talu'r dreth sy'n
ddyledus ar eiddo mewn rhandaliadau.

Yna gallwch wneud cais am brofiant. Gallwch wneud cais
ar-lein yn GOV.UK, neu drwy'r post (gweler tudalen 111).

Unwaith y byddwch wedi cael profiant neu lythyrau
gweinyddu, mae gennych hawl i dalu dyledion yr ystad -
fel arfer telir y rhain o’r ystad. Dylech hefyd ddod o hyd
i'r holl bobl, elusennau a sefydliadau eraill sydd i etifeddu
rhannau o'r ystad (a elwir yn fuddiolwyr) a dosbarthu eu
hetifeddiaethau iddynt.

Yr Alban

Os bu farw’r person yn yr Alban, mae’r weithdrefn ar
gyfer cael cadarnhad (profiant) yn cynnwys cyfrifo
gwerth yr ystad fel yr uchod. Mae yna wahanol Iwybrau
i gael cadarnhad yn dibynnu a yw'r ystad yn fach neu’n
fawr. Gallwch ddod o hyd i'r trothwy ar gyfer yr hyn sy'n
cyfrif fel bach neu fawr, a nodiadau canllaw ar lenwi
ffurflenni ar wefan Llysoedd a Thribiwnlysoedd yr Alban
(gweler tudalen 113).

Geiriau y gallech eu clywed

Ewyllys

Dogfen sy’n rhwymol yn gyfreithiol yw hon sy’n esbonio
beth oedd yr unigolyn a fu farw am ddigwydd i’'w
asedau ac eiddo. Dylai hefyd gynnwys manylion pwy
ddylai rhoi trefn ar ei faterion ar 6l marwolaeth. Gelwir
y bobl hyn yn ysgutorion.

Profiant

Y caniatad cyfreithiol a roddwyd gan y Gofrestrfa
Brofiant i ddelio ag ystad rhywun ar 6l iddynt farw.
‘Cael profiant’ yw’r broses o gael papurau rhywun at
ei gilydd a gwneud cais am brofiant. Bydd pobl yn aml
yn dewis defnyddio cyfreithiwr, ond gall yr ysgutorion
(neu’r gweinyddwyr, os nad oes Ewyllys) wneud hynny
gweler tudalen 21.

Etifeddiant

Dyma pryd mae rhywun yn derbyn arian, eiddo neu
feddiant personol arall gan yr unigolyn sydd wedi marw.
Gelwir y person sy'n etifeddu yn fuddiolwr. Efallai y
byddant yn etifeddu rhywbeth oherwydd eu bod yn cael
eu crybwyll yn yr Ewyllys (yn yr achos hwn fe'i gelwir
hefyd yn gymynrodd). Os na wnaeth yr unigolyn a fu
farw Ewyllys efallai y byddant yn etifeddu rhywbeth os
mai nhw yw’r perthynas agosaf nesaf.

Diewyllysedd

Dyma pan fydd rhywun yn marw heb wneud Ewyllys
ddilys - fe’i gelwir hefyd yn ‘farw heb ewyllys’. Bydd
angen datrys yr ystad o hyd a gelwir y person sy'n
ymgymryd a'r dasg hon yn weinyddwr. Y perthynas
agosaf bydd hyn fel arfer.

Ymadawedig (yr)
Dyma sut y gellir disgrifio'r unigolyn a fu farw mewn
dogfennau swyddogol.

Cychwyn arni
Dyma rai awgrymiadau i wneud pethau’n haws:

* Darllenwch y canllaw ar-lein Beth i'w wneud ar ol i
rywun farw: cam wrth gam ar wefan GOV.UK (gweler
tudalen 111), sy’n amlinellu beth ’'w wneud a ble i gael
cymorth. Mae hefyd yn rhestru pwy sydd angen cael
gwybod am y farwolaeth. Mae rhai gwahaniaethau
rhanbarthol, y mae’n dweud wrthych amdanynt.

» Pan fyddwch chi'n mynd i'r swyddfa gofrestru i
gofrestru'r farwolaeth, bydd angen i chi archebu
sawl copi o'r dystysgrif marwolaeth (gall y staff eich
cynghori faint fydd ei angen arnoch), oherwydd bydd
y rhan fwyaf o sefydliadau y byddwch chi'n cysylltu
a nhw yn gofyn am gael gweld un. Dylai'r sefydliad ei
dychwelyd, ond bydd yn cyflymu'r broses os gallwch
anfon sawl tystysgrif ar yr un pryd. Mae’n rhaid i
chi dalu am y copiau hyn a gallwch eu harchebu yn
ddiweddarach, ond mae’n rhatach os gwnewch hynny
pan fyddwch yn cofrestru’r farwolaeth.

* Os oedd gan yr unigolyn a fu farw gyfrif banc a bod
digon o arian yn y cyfrif, bydd y banc fel arfer yn
caniatdu i gostau angladd a threth etifeddiant gael eu
talu ohono. Siaradwch a'r banc am sut i drefnu hyn.

* Gallwch hefyd agor cyfrif banc ysgutor. Gallwch roi
arian o ystad y person (er enghraifft, o werthu ei eiddo)
yn y cyfrif hwn yn barod i'w ddosbarthu i fuddiolwyr.

Mae angen i chi gael yr hawl gyfreithiol i ddelio ag eiddo
rhywun cyn y gallwch ddosbarthu arian i’r buddiolwyr
(pobl sy’n etifeddu). Yr enw ar hyn yw cael ‘grant
profiant’. Os na adawodd yr unigolyn Ewyllys, byddwch
yn cael ‘llythyrau gweinyddu’. Ond rydych chi’n gwneud
cais yn yr un ffordd.

Os oedd yr unigolyn a fu farw yn byw yng Nghymru a
Lloegr, gallwch wneud cais ar-lein yn GOV.UK (gweler
tudalen 111). Os oedd yn byw yng Ngogledd Iwerddon,
mae angen i chi lenwi ffurflen gais am apwyntiad ar gyfer
cyfweliad profiant. Mae’r ffurflen hon ar gael ar wefan
nidirect (gweler tudalen 112). Os oedd yr unigolyn yn byw
yn yr Alban, bydd angen i chi wneud cais am ‘gadarnhad’
yn hytrach na phrofiant. Rydych yn gwneud cais i lys

y siryf am hyn. Mae gan y wefan Scottish Courts and
Tribunals (gweler tfudalen 112) canllaw cam wrth gam.

Cymorth proffesiynol

Hyd yn oed os penderfynwch gymryd rél ysgutor neu
weinyddwr heb gyfreithiwr, efallai y byddwch am gael
cyngor o hyd ar agwedd benodol ar roi trefn ar yr
ystad. Gweler tudalen 112 am restr o sefydliadau a all
eich helpu i ddod o hyd i gyfreithiwr a rhoi cyngor i chi.

Os bydd yn dechrau mynd yn rhy gymhleth, gallwch
chi bob amser newid eich meddwl a llogi cyfreithiwr

i gymryd yr awenau. Mae’r ystad yn talu ffioedd y
cyfreithiwr. Gallwch ofyn i’r cyfreithiwr am amcangyfrif
o’u costau.

Delio d budd-daliadau, pensiynau
neu yswiriant

Os oedd yr unigolyn a fu farw yn derbyn pensiwn y
wladwriaeth neu fudd-daliadau eraill, mae angen i chi
ddweud wrth yr Adran Gwaith a Phensiynau neu, yng
Ngogledd Iwerddon, yr Adran

Cymunedau.

Yng Nghymru, Lloegr, Cymru a’r Alban, gallwch wneud
hyn drwy’r gwasanaeth Tell Us Once (gweler tudalen 53).

Yng Ngogledd Iwerddon, bydd angen i chi ffonio’r
Gwasanaeth Profedigaeth ar 0800 085 2463 (gweler
tudalen 110).

Bydd y gwasanaethau profedigaeth hyn yn talu unrhyw
bensiwn neu fudd-daliadau sy'n ddyledus, yn atal
taliadau yn y dyfodol ac yn cynghori ynghylch a yw
unrhyw deulu sydd wedi goroesi bellach yn gymwys i
gael budd-daliadau eu hunain.

Os oedd gan yr unigolyn a fu farw bensiwn gweithle
neu bensiwn personol, mae angen i chi gysylltu @ phob
darparwr pensiwn. Mae hyn er mwyn:

* gallu talu unrhyw swm sy’n ddyledus i unrhyw
fuddiolwr a enwebwyd gan yr unigolyn neu ei ystad

 gallu atal unrhyw daliadau pensiwn yn y dyfodol

* gallu gwneud trefniadau ar gyfer talu unrhyw
gyfandaliadau neu bensiynau goroeswyr.

Os ydych chi'n cael trafferth olrhain y cynlluniau pensiwn
hyn, efallai y bydd y Gwasanaeth Olrhain Pensiwn yn
gallu helpu - ffoniwch 0800 731 0193. Gall roi manylion
cyswllt cynllun pensiwn i chi, ond ni all ddweud wrthych
os oedd gan yr unigolyn bensiwn, na’i werth. Bydd angen
enw’r cyflogwr neu ddarparwr pensiwn arnoch.

Os oedd gan y person a fu farw bolisiau yswiriant bywyd,
cysylltwch @'r cwmni yswiriant am arweiniad ar sut i
wneud cais.

> I gael gwybodaeth fanwl am bensiynau ac
yswiriant, gweler gwefan Marie Curie yn
mariecurie.org.uk/support

Delio @ materion treth

Mae’n bosibl bod yr unigolyn wedi marw hanner ffordd
drwy flwyddyn dreth (sy’n rhedeg o 6 Ebrill i’r 5 Ebrill
dilynol). Mae’n bosibl bod rhywfaint o dreth incwm arnynt
neu fod ad-daliad yn ddyledus iddynt.

Yng Nghymru, Lloegr a’r Alban gallwch ddefnyddio’r
gwasanaeth Tell Us Once (gweler tudalen 113), a fydd yn
dweud wrth Gyllid a Thollau EF (CThEF) bod yr unigolyn
wedi marw. Bydd CThEF wedyn yn cysylltu & chi (neu’ch
cyfreithiwr, os ydych yn defnyddio un) i ddweud wrthych
beth ’'w wneud nesaf. Os ydych yn byw yng Ngogledd
Iwerddon, ffoniwch y Gwasanaeth Profedigaeth ar
0800 085 2463.

Mae’n bosibl y bydd yn rhaid i chi gwblhau ffurflen dreth
yn nodi incwm yr unigolyn a fu farw a hawlio unrhyw
ryddhad treth. Gall CThEF eich cynghori. Mae hefyd
canllaw treth cam wrth gam ar y Gwasanaeth Cynghori
Ariannol (gweler tudalen 112).

Ar ddechrau’r cais am brofiant (prisiad profiant), bydd
amcangyfrif yn cael ei wneud o faint yw gwerth yr eiddo
sy’n perthyn i’r unigolyn a fu farw. Os caiff yr eiddo neu’r
ased ei werthu yn ystod profiant a’i fod yn gwerthu am
fwy na’r amcangyfrif, efallai y bydd treth enillion cyfalaf
(treth ar y cynnydd yng ngwerth yr eiddo) i’'w thalu.

Derbyn a gwneud newidiadau i
etifeddiant

Mae’n bosib y bydd yr unigolyn a fu farw wedi gadel
arian, eiddo, buddsoddiadau neu bethau eraill i chi.
Telir y dreth etifeddiant cyn i chi gael yr arian hwn neu
eitemau eraill.

Mae'n rhaid i'r ysgutor neu'r gweinyddwr dalu unrhyw
ddyledion cyn y gallant drosglwyddo arian ac eitemau i'r
bobl sy'n eu hetifeddu. Os gadawyd ased (e.e. eiddo)

i chi yn yr Ewyllys, ond nad oes digon o arian yn yr

ystad i dalu dyledion yr unigolyn, efallai y bydd angen
gwerthu’r eitem yr ydych i fod i’'w hetifeddu. Gallwch gael
cyngor gan gyfreithiwr ar hyn (gweler tudalen 111).

Gwneud newidiadau

Weithiau, pan fydd arian wedi’i adael i chi, efallai y bydd
yr ysgutor neu’r gweinyddwr yn gofyn a hoffech chi
dderbyn rhai asedau yn lle hynny. Gall fod yn bethau fel
gemwaith, neu eitemau o ddodrefn, yn dibynnu ar yr hyn
sydd yn yr ystad. Does dim rhaid i chi gytuno i hyn.

Does dim rhaid i chi dderbyn etifeddiant. Os byddwch yn
ei wrthod, yr ysgutor neu'r gweinyddwr sy'n penderfynu
pwy sy'n ei gael yn eich lle.

Mae’n bosibl newid Ewyllys unigolyn ar 6l iddo farw
cyhyd @ bod unrhyw un sy’n etifeddu ac a fyddai ar ei
golled o ganlyniad i’r newidiadau yn cytuno i hynny.

I wneud hyn, mae angen gweithred amrywio arnoch.
Gall hyn fod yn gymhleth, felly mae’n well cael cyngor
gan gyfreithiwr (gweler tudalen 111). Rhaid gwneud yr
amrywiad o fewn dwy flynedd o’r farwolaeth.

Hawliadau a budd-daliadau

Hawliadau eiddo

Os oeddech chi'n byw gyda'r unigolyn sydd wedi marw,
efallai y byddwch yn poeni am a allwch chi barhau i fyw
yn yr un cartref.

Os oeddech chi’n rhannu cartref gyda nhw, mae eich
hawl i aros yn dibynnu ar sut roeddech chi'n berchen
ar y cartref neu'n ei rentu a beth oedd eich perthynas.

Gwahanol ffyrdd o fod yn berchen ar eiddo

Pan fyddwch yn berchen ar eiddo, mae wedi’i gofrestru
gyda Chofrestrfa Tir EF neu Gofrestr Tir yr Alban.

Os bydd dau neu fwy o bobl yn berchen arno ar y cyd,
maent wedi’u cofrestru naill ai fel tenantiaid ar y cyd
(‘perchnogion cyffredin’ yn yr Alban) neu gyd-denantiaid
(‘perchnogion cyffredin & chyrchfan goroesi’ yn yr Alban).

Gall pobl sy'n berchen ar eiddo fel tenantiaid ar y cyd

fod yn berchen ar wahanol gyfrannau o'r eiddo. Gallant
drosglwyddo eu cyfran i rywun arall. Nid yw'n mynd yn

awtomatig at y perchennog arall pan fydd yn marw.

Mae gan cyd-denantiaid hawliau cyfartal i'r eiddo ac
mae'r eiddo’'n mynd yn awtomatig i'r perchennog arall
pan fydd un yn marw.

Mae’r rhan fwyaf o barau priod a phartneriaid sifil yn
dewis bod yn berchen ar eu cartref fel cyd-denantiaid.
Os ydych yn gyd-denant, gallwch lenwi ffurflen DJP, sydd
ar gael ar wefan GOV.UK (gweler tudalen 111), i ddileu
enw’r ymadawedig o’r gofrestr.

Os nad ydych yn gyd-denant, byddwch ond yn etifeddu’r
eiddo os bydd y person arall yn gadael ei ran o’r ty i chi
yn ei Ewyllys. Efallai y bydd rhywfaint o dreth etifeddiant
i’'w thalu, yn dibynnu ar werth yr eiddo.

Gall hawliau eiddo fod yn gymhleth. Os oedd eich cartref
yn eiddo i’r unigolyn a fu farw, efallai y byddwch am
siarad & chyfreithiwr, elusen dai neu Cyngor ar Bopeth
(gweler tudalen 111).

Os ydych chi’n rhentu

Os oeddech yn rhentu ar y cyd gan landlord preifat neu
gyngor lleol, cymdeithas dai neu gorfforaeth dai gyda’r
unigolyn a fu farw, mae gennych hawl i barhau i rentu’r
eiddo. Byddwch yn dod yn unig denant.

Os mai dim ond yr unigolyn a fu farw oedd y tenant

(os ydych yn byw yno ond nid yw eich enw ar y cytundeb
rhent), gall y rheolau fod yn gymhleth, ac mae’n amrywio
yn 6l lle’r ydych yn byw. Gall yr elusen Shelter eich rhoi
mewn cysylltiad @ chynghorydd tai (gweler tudalen 113).

Os ydych yn poeni y gallech golli eich cartref, neu

nad ydych yn ei etifeddu’n awtomatig, cysylltwch &
chyfreithiwr, canolfan cyngor tai neu Cyngor ar Bopeth
(gweler tudalen 111 am fanylion cyswlit).

> Mae gennym ragor o wybodaeth am hawliau eiddo
ar ein gwefan yn mariecurie.org.uk/support

Eich hawl i fudd-daliadau
a chymorth arall

Budd-daliadau profedigaeth

Efallai y byddwch yn gymwys i gael budd-daliadau
ar 6l i rywun farw. Mae’r rhain yn cynnwys:

* Taliad Cymorth Profedigaeth
* Budd-dal Plant os yw plentyn neu riant wedi marw

* Taliadau Angladd (gweler tudalen 48 am ragor o
wybodaeth)

» Lwfans Gwarcheidwad (os ydych yn magu plentyny
mae eu rhieni wedi marw)

¢ Pensiwn Rhyfel Gwraig Weddw/Gwr Gweddw
* Lwfans Rhiant Gweddw

Mae gan GOV.UK wybodaeth am y rhain, gan gynnwys

sut i fod yn gymwys, a sut i wneud cais (gweler tudalen
111). Os gwnaethoch ddefnyddio’r gwasanaeth Tell Us
Once pan wnaethoch gofrestru’r farwolaeth (gweler
tudalen 54), byddant yn gwirio a ydych yn gymwys i gael
budd-daliadau. Gallwch hefyd ffonio llinell gymorth Y
Gwasanaeth Profedigaeth ar 0800 151 2012, neu os ydych
yn byw yng Ngogledd Iwerddon ffoniwch 0800 085 2463.

Y dreth gyngor, pensiynau ac yswiriant

Os ydych chi bellach yn byw ar eich pen eich hun,
dywedwch wrth eich cyngor lleol. Yng Nghymru, Lloegr
a'r Alban, efallai y byddwch yn gymwys i gael 25% oddi
ar eich bil tfreth gyngor. Yng Ngogledd Iwerddon, efallai
y byddwch yn gymwys i gael 20% oddi ar eich ardrethi os
ydych dros 70 oed ac yn byw ar eich pen eich hun.

Os oedd eich gwr, gwraig neu bartner sifil yn cael
pensiwn y wladwriaeth pan fu farw, efallai y byddwch
yn gallu defnyddio eu cyfraniadau Yswiriant Gwladol i
gael pensiwn y wladwriaeth ychwanegol. Yng Nghymru,
Lloegr o’r Alban, ewch i GOV.UK (gweler tudalen 111)

i ddarganfod rhagor. Os ydych yn byw yng Ngogledd
Iwerddon, ewch i nidirect (gweler tudalen 112).

Os oedd gan y person a fu farw bensiwn preifat neu
alwedigaethol, dywedwch wrth ddarparwr y pensiwn.
Mae’n bosib y bydd gennych hawl i rywfaint o arian.

Os oedd gan y person a fu farw yswiriant bywyd, cysylltwch
@'u darparwr i gael gwybod beth i'w wneud nesaf.

> Mae gennym ragor o wybodaeth am bensiynau ac
yswiriant bywyd ar ein gwefan yn mariecurie.org.

uk/support

Trefnu amser i ffwrdd (absenoldeb
tosturiol)

Absenoldeb tosturiol, a elwir hefyd yn absenoldeb
profedigaeth, yw amser i ffwrdd o'r gwaith & thal neu
heb dal i bobl sydd mewn amgylchiadau anodd, megis
pan fyddwch wedi cael profedigaeth. Mae gan lawer

o gwmniau bolisi ar gyfer absenoldeb tosturiol, felly
gwiriwch eich contract cyflogaeth neu lawlyfr staff. Bydd
hwn yn dweud wrthych a oes cyfnod penodol o amser yn
cael ei ganiatdu, ac a yw unrhyw amser i ffwrdd yn cael
ei dalu neu'n ddi-dal.

Yn gyfreithiol, caniateir amser i ffwrdd i chi ‘ar gyfer
argyfwng sy’n ymwneud & dibynnydd’.

Gallai person dibynnol fod yn rhywun sydd wedi dibynnu
arnoch chi am eu gofal. Nid oes unrhyw gyfnod penodol
o amser y mae gennych hawl iddo - gall eich cyflogwr
benderfynu.

Absenoldeb Profedigaeth Rhiant neu
Gyfraith Jack

Mae gan unrhyw un sy’n cael ei ddosbarthu fel cyflogai
hawl i bythefnos i ffwrdd os yw eu plentyn yn marw

o dan 18 oed neu’n farw-anedig ar 6l 24 wythnos o
feichiogrwydd. Gelwir hyn yn ‘absenoldeb profedigaeth
rhiant’, neu Gyfraith Jack.

Gallwch ddarganfod rhagor am hyn i Gymru, Lloegr a’r
Alban o acas.org.uk ac o’r Labour Relations Agency os
ydych yng Ngogledd Iwerddon yn Ira.org.uk.

Os nad oedd y person a fu farw yn ddibynnydd i chi
neu’'n blentyn o dan 18 oed, ar hyn o bryd nid oes hawl
cyfreithiol cenedlaethol i amser i ffwrdd o'r gwaith.

Fodd bynnag, anaml y bydd cyflogwyr yn gwrthod
absenoldeb tosturiol i chi os bydd rhywun agos atoch
wedi marw, felly siaradwch @ nhw cyn gynted ag y
gallwch. Bydd faint o amser a roddir i chi yn amrywio.
Gall eich cyflogwr ei seilio ar faint o amser a gafodd
pobl eraill yn y sefydliad mewn amgylchiadau tebyg.
Gall hefyd ddibynnu ar bwy fu farw - er enghraifft, gall
cyflogwr roi mwy o amser i ffwrdd mewn achos partner
neu blentyn na thaid a nain.

Gallai rhai swyddi, fel gweithredu peiriannau trwm, fod
yn beryglus i'w gwneud os na allwch ganolbwyntio. Os
gallech chi, neu bobl erqill, fod yn anniogel yn y gwaith
oherwydd eich bod yn galaru ac yn teimlo eich bod yn
methu @ chanolbwyntio, dylech siarad a’ch rheolwr llinell.

Os gwrthodir absenoldeb tosturiol i chi neu os
cewch eich trin yn annheg

Nid oes rhaid i gyflogwyr roi absenoldeb tosturiol i chi,
ond anaml y cewch eich gwrthod. Os na fyddant yn
caniatdu absenoldeb tosturiol i chi, galiwch ddefnyddio
eich dyraniad gwyliau neu ofyn am gymryd gwyliau di-dal.

Os ydych chi’n cael trafferth ymdopi o’i fod yn effeithio
ar eich iechyd, siaradwch &’ch meddyg teulu. Nid yw
profedigaeth yn cyfrif fel salwch. Ond os oes gennych
iselder a phryder o ganlyniad i’ch colled, gall hyn gyfrif
fel salwch ac efallai y bydd gennych hawl i dal salwch
statudol neu alwedigaethol.

Os ydych yn derbyn absenoldeb tosturiol ond yn colli
allan ar ddyrchafiad, hyfforddiant neu fuddion eraill o
ganlyniad, gallwch gwyno. Os oes angen cymorth arnoch
yn y gwaith a’ch bod mewn undeb llafur, gallwch gysylltu
a nhw. Neu gallwch gael cyngor trwy ACAS neu Cyngor
ar Bopeth (gweler tudalen 111).

Problemau hirdymor

Efallai y bydd eich cyflogwr yn cytuno i adael i chi gael
sawl mis o absenoldeb tosturiol neu fwy, os bydd ei
angen arnoch. Gallai hyn fod heb dal.

Os ydych ar absenoldeb tosturiol hirdymor ac nad

ydych yn teimlo y gallwch fynd yn &l i’r gwaith, gwnewch
apwyntiad gyda’ch meddyg teulu. Efallai y byddant yn rhoi
nodyn meddyg i chi yn dweud nad ydych yn ffit i weithio
oherwydd y brofedigaeth, a allai eich helpu i gyflwyno
achos i’ch cyflogwr dros aros ar absenoldeb yn hirach.

Mae gennym ragor o wybodaeth am alar a chael
cymorth ar dudalen 77.

Newidiadau i’ch amgylchiadau

O ganlyniad i farwolaeth eich ffrind neu aelod teulu,
efallai y bydd gennych gyfrifoldebau gofalu newydd.

Er enghraifft, efallai eich bod yn helpu rhiant sydd
bellach yn byw ar ei ben ei hun. Neu efallai eich bod

yn gofalu am blentyn ar eich pen eich hun os bu farw
eich partner. Gallwch siarad a'ch cyflogwr am opsiynau
gweithio hyblyg hirdymor. Cyhyd &’ch bod wedi gweithio
i’ch cyflogwr am o leiaf 26 wythnos, mae gennych hawl
gyfreithiol i wneud cais i weithio’n hyblyg, er nad oes
rhaid i’ch cyflogwr gytuno iddo.

Yn anad dim, ceisiwch gyfathrebu’n rheolaidd a’ch
cyflogwr bob amser a rhowch wybod iddynt sut rydych
chi’n teimlo. Mae'r rhan fwyaf o gyflogwyr yn gefnogol
a byddant yn gwneud yr hyn a allant i helpu.

Mae gan rai cyflogwyr mwy o faint raglenni cymorth

i weithwyr, sy’'n cynnig llinellau cymorth a chwnsela.
Gallwch wirio gyda’ch cyflogwr i weld pa gymorth sydd
ar gael. Mae hwn fel arfer yn wasanaeth cyfrinachol,
sy'n golygu na fydd eich cyflogwyr yn cael unrhyw
wybodaeth am yr hyn a ddywedwch wrth y cwnselydd
neu gynghorydd y llinell gymorth.

Amser i ffwrdd o'r ysgol i blant a phobl ifanc
yn eu harddegau

Nid oes unrhyw bolisiau penodol sy’'n dweud faint o
amser i ffwrdd o'r ysgol neu goleg y gall plant a phobl
ifanc yn eu harddegau ei gymryd. Mae’n dibynnu ar yr
unigolyn, y teulu a pholisi’r ysgol. Cysylltwch &’r ysgol
cyn gynted @ phosib. Mae gan lawer o ysgolion bolisiau
profedigaeth ar waith a gallwch siarad @ nhw am sut y
gallant gefnogi'r plentyn neu'r person ifanc.

> Gallwch archebu copi o’n llyfryn Cefnogi plant a
phobl ifanc pan fydd rhywun yn marw am ddim
drwy ffonio’n Llinell Gymorth am ddim ar 0800 090 2309*.

Os oes angen rhagor o wybodaeth neu gymorth arnoch
ar faterion ariannol, cyfreithiol neu ymarferol pan fydd
rhywun yn marw, ewch i mariecurie.org.uk/support

iStock

Ymdopi a galar

Mae galar yn ffordd hollol naturiol i ymateb i farwolaeth
rhywun sy’n bwysig i chi. Does dim ffordd gywir nac
anghywir o alaru ac mae’n teimlo’n wahanol i bawb.
Bydd pob tro rydyn ni'n galaru yn ystod ein hoes yn
teimlo’n wahanol hefyd.

Gall galaru fod yn boenus oherwydd gall colli rhywun
sy'n bwysig i chi fod yn drallodus iawn a gall ddod ag
emosiynau pwerus. Ond nid yw galar ei hun yn salwch.
Ni ellir ei drwsio, ei wella na’i anfon i ffwrdd.

Dros amser bydd y galar a'r boen rydych chi'n teimlo fel
arfer yn mynd yn llai cryf. Mae'r rhan fwyaf o bobl yn
canfod eu bod yn gallu addasu i fywyd heb yr unigolyn
sydd wedi marw. Ond nid oes amserlen ar gyfer pa mor
hir y bydd hyn yn ei gymryd oherwydd ei fod yn wahanol
i bawb.

“Mae’n eithaf anodd ar adegau. Mae wir
fel ffigar-ét, gallech fod yn teimlo’'n dda un
funud ac yna mae eiliad pan fydd eich holl
emosiynau’n dod allan.”

Person ifanc a ddyfynnwyd yn Adroddiad y Comisiwn
Profedigaeth 2022

Sut y gallech chi deimlo

Nid un teimlad yn unig yw galar, ond llawer o emosiynau
sy'n dilyn ei gilydd. Efallai y bydd eich hwyliau’'n newid yn
gyflym, neu efallai byddwch yn teimlo'n wahanol mewn

sefyllfaoedd gwahanol. Mae pobl sydd mewn profedigaeth

weithiau'n dweud eu bod yn teimlo ‘yn well ac yn waeth'.

Mae’n bosib byddwch yn teimlo:
* yn ysgytiedig neu’'n ddideimlad
* yn drist

* yn bryderus neu’'n gynhyrfus
* yn flinedig

* rhyddhad

* yn euog

* yn ddig

* yn dawel

* yn ddibwrpas

* yn chwerw.

Efallai na fyddwch yn teimlo rhai o’r pethau hyn. Neu
gallai eich galar olygu eich bod yn teimlo rhywbeth arall
nad yw ar y rhestr hon.

Gallech ganfod eich bod yn newid rhwng teimlo'n iawn
un funud ac yn alarus y funud nesaf. A bod y teimladau
hyn yn dod yn donnau neu byliau pan nad ydych chi’n ei
ddisgwyl, sy’n gallu’ch gadael yn teimlo’n bryderus,

yn chwithig neu’n ofnus.

Efallai y byddwch hefyd yn gweld ei bod yn anodd
canolbwyntio ar bethau sy’'n hawdd i chi fel arfer.

Ond cofiwch ein bod ni i gyd yn ymateb yn wahanol pan
fydd rhywun sy’n bwysig i ni yn marw. Does dim ffordd
gywir nac anghywir i deimlo nac amserlen i’n harwain
drwy alar.

Symptomau corfforol galar

Mae'n gyffredin i alar achosi symptomau corfforol.
Ond efallai y bydd yn frawychus i chi os nad ydych chi'n
gwybod pam eich bod chi'n cael y symptomau hyn.

Dyma rai o symptomau corfforol galar y gallech eu profi:
» teimlad gwag yn eich stumog

* tyndra neu bwysau yn eich brest neu'ch gwddf
» gorsensitifrwydd i sain

* anhawster anadlu

 teimlo'n flinedig iawn ac yn wan

« diffyg egni

* ceg sych

* cynnydd neu ostyngiad mewn archwaeth

* ei chael hi'n anodd cysgu neu ofn cysgu

e poenau.

Os ydych chi'n poeni am unrhyw symptomau corfforol,
mae'n bwysig i'ch meddyg teulu eu gwirio rhag ofn bod
problem feddygol sylfaenol.

Meddwl am eich anwyliad

Pan fydd rhywun yn marw gall deimlo fel pe bai rhan
o'ch bywyd wedi dod i ben. Efallai yr hoffech chi ddod

o hyd i ffyrdd i drysori’ch perthynas a'r person. Gallai
edrych ar luniau neu ysgrifennu eich atgofion eich helpu.
Efallai y bydd siarad am eich anwyliad gyda phobl eraill
a oedd yn eu hadnabod yn dda o gysur.

Gallech brofi hiraeth neu ddyhead. Efallai y byddwch yn
breuddwydio amdanynt, neu'n meddwl eich bod wedi
clywed eu llais neu wedi eu gweld yn y pellter. Mae hyn
yn brofiad eithaf cyffredin ar 6l i rywun farw. Gallai
helpu i fod yn garedig i chi'ch hun a rhoi amser i chi'ch
hun. Weithiau gall pobl boeni y byddant yn anghofio
sut roedd eu hanwyliad yn edrych neu sut roedd eu llais
yn swnio. Ond mae sawl ffordd o gadw eu cof yn fyw.
Gallwch ddarllen rhagor yn mariecurie.org.uk/grief

Nid yw pawb yn profi galar
yn yr un ffordd

Nid yw pobl bob amser yn galaru yn yr un ffordd - ni
fydd pawb yn crio nac yn teimlo’n drist. Efallai y bydd .
rhai pobl yn teimlo’n ysgytiedig neu'n ddideimlad, yn
enwedig yn ystod y dyddiau neu'r wythnosau cyntaf.

I eraill, mae marwolaeth ffrind agos neu aelod o'r teulu
yn rhyddhad. Er enghraifft, os oedd gennych berthynas
gymbhleth @'r person neu os oeddent mewn poen neu’n
dioddef. Os mai dyna sut rydych chi'n teimlo, mae'n iawn.

Os ydych chi'n teimlo’'n alarus, ond mae aelod agos

o’r teulu’n ymddangos yn ddidaro, gall fod yn hawdd
meddwl nad ydynt yn poeni. Ond mae galar yn wahanol i
bawb, ac mae pobl yn ei brosesu mewn ffyrdd gwahanol.

Pa mor hir mae galar yn para?

Yn aml mae pobl yn gofyn am ba mor hir y bydd eu galar
yn para. Ond ni all neb ateb hyn ar eich rhan oherwydd ei
fod yn wahanol i bawb ac yn wahanol bob tro y byddwn
yn profi profedigaeth.

Beth bynnag rydych chi'n ei deimlo, mae’'n bwysig ceisio
bod yn garedig & chi'ch hun. Rhowch amser i chi'ch hun
brosesu eich teimladau o alar.

Efallai bydd gennych deimladau gwahanol o alar sy'n mynd
a dod dros fisoedd neu flynyddoedd. Yn raddol, mae'r

rhan fwyaf o bobl yn canfod nad yw'r teimladau hyn o alar
yno drwy'r amser, a gallant ymdopi'n well. Yna efallai y
bydd adegau pan fydd teimladau o golled yn dod yn &l yn
gryfach. Efallai mai penblwyddi, penblwyddi priodas neu
fynd i le oedd yn arbennig, yw'r rheswm am hyn. Ond mae’n
bosib hefyd na fyddwch chi'n gwybod pam eich bod chi'n
cael teimladau cryf o alar a cholled eto.

Mae'r rhan fwyaf o bobl yn dweud bod eu galar yn mynd yn
llai dwys dros amser, a'u bod yn addasu i fyw bywyd heb y
person yn gorfforol ynddo. Ond nid yw hynny’'n golygu bod
eu galar yn dod i ben neu ei fod yn diflannu’n liwyr.

“Roedd yr ychydig Nadoligau cyntaf heb fy
ngwr yn anodd. Rydyn ni'n mynd allan am y
Nadolig nawr felly mae’'n wahanol, ac mae
hynny'n ei gwneud hi'n haws.”

Jennie, aelod teulu

Dychwelyd i’r dudalen cynnwys



iStock

Adran 3: Ymdopi G galar a chefnogi’r rhai o’ch amgylich

Mae rhai pobl yn gweld nad yw eu teimladau o alar

yn mynd yn llai cryf, ac maent yn ei chael hi'n anodd
cwblhau gweithgareddau dyddiol. Er enghraifft, efallai

y byddant yn ei chael hi'n anodd mynd i'r gwaith,

gofalu am blant neu gymdeithasu a ffrindiau. Os ydych
chi'n profi hyn neu'n ei chael hi'n anodd ymdopi, yna
dylech siarad a'ch meddyg teulu. Gallwch hefyd ffonio’r
Samariaid ar 116 123 - maen nhw ar agor 24 awr y
dydd, pob dydd. Rydyn ni’n rhestru sefydliadau eraill sy’n
gallu cynnig cymorth ar dudalen 104.

Gofalu am eich hun

Hyd yn oed os oeddech chi'n gwybod bod eich ffrind,
neu aelod o'ch teulu, yn mynd i farw, gallai fod wedi

bod yn sioc o hyd. Bydd angen amser arnoch i addasu i
fywyd hebddynt. Ceisiwch fod yn garedig &’ch hun a rhoi
amser i’ch hun i alaru.

~

Dychwelyd i’'r dudalen cynnwys

83



84

Pan fydd rhywun yn marw

Pethau a all eich helpu i deimlo’n well

Rydyn ni i gyd yn profi galar yn wahanol. Nid oes
canllaw ar beth i'w wneud pan fyddwch chi newydd gael
profedigaeth sy’n gweithio i bawb.

Ond efallai y bydd yn help i chi feddwl am bethau bach
sy’'n gwneud i chi deimlo ychydig yn well - ac yna ceisio
adeiladu amser ar eu cyfer yn eich diwrnod.

Mae pobl wedi dweud wrthym fod y pethau canlynol
wedi eu helpu:

* mynd allan am dro yn y bore neu gyda’r nos
* gadael y ty, hyd yn oed os mai dim ond i fynd am goffi
ydyw

» gwneud rhywbeth creadigol, megis lliwio neu dynnu
lluniau

* treulio amser gydag anifail neu anifail anwes

* treulio amser mewn lle sy’n gysur, neu sydd ag ystyr
arbennig i chi a’r unigolyn sydd wedi marw

* bod ym myd natur
* myfyrdod neu ymarferion anadlu.

Mae pobl hefyd yn dweud y gall fod o gymorth i
ddechrau gwneud rhestr o bethau syml y gallwch eu
gwneud drosoch eich hun bob dydd. Gallai fod yn
bethau fel mynd am dro, cael bath i ymlacio, neu drefnu
apwyntiad trin gwallt. Neu, pan fyddwch chi'n teimlo’'n
barod, tasgau ymarferol fel dychwelyd galwad ffén neu
fynd allan i siopa.

Bwyta’n dda

Mae rhai pobl yn colli eu harchwaeth yn ystod yr
wythnosau a'r misoedd cyntaf o alaru ac yn ei chael hi'n
anodd mynd yn 6l i'w harferion bwyta arferol. Gall pobl
eraill fod eisiau bwyta mwy, yn enwedig bwyd sy'n gysur
iddynt. Yn aml rydyn ni eisiau mwy o fwyd cysurus pan
rydyn ni wedi blino - felly os nad ydych chi wedi bod yn
cysgu'n dda, efallai y bydd chwant bwyd sy’n eich llenwi
ac yn rhoi egni i chi arnoch.

Os ydych chi wedi colli’ch archwaeth ac yn ei chael hi’n
anodd bwyta digon, ceisiwch fwyta dognau bach o
bethau y gallwch chi ymdopi G nhw ar adegau rheolaidd.
Os nad ydych chi'n teimlo fel coginio, fe allech chi ei
gwneud hi'n haws i chi'ch hun gyda phrydau parod a
byrbrydau.

Mae'r adweithiau hyn yn gyffredin, felly ceisiwch beidio &
bod yn galed arnoch chi'ch hun os yw galar yn effeithio ar
eich archwaeth a'ch diet. Fel arfer bydd eich archwaeth yn
dod yn 6l pan fyddwch wedi cael amser i alaru.

Cwsg a gorffwys

Gall fod yn anodd cael noson dda o gwsg pan fyddwch
chi’n galaru. Gall fod oherwydd bod eich meddwl yn rasio
ac felly mae’n anodd cwympo i gysgu, neu efallai eich bod
yn deffro llawer ac yna’'n methu @ mynd yn 6l i gysgu.

Mae rhai pobl yn mynd yn ofnus o fynd i gysgu rhag ofn
iddynt gael hunllefau. Neu maen nhw'n poeni y byddan
nhw'n breuddwydio bod y person yn dal yn fyw, a bydd
yn drallodus deffro a sylweddoli nad yw'n wir.

Dyma rai pethau a all effeithio ar eich cwsg:

* Alcohol. Ceisiwch beidio ag yfed gormod, oherwydd
gallai hyd yn oed ychydig o ddiodydd alcoholig
effeithio ar ba mor dda rydych chi'n cysgu. Mae hefyd
yn iselydd, felly os ydych chi'n cael trafferth gyda'ch
hwyliau a’ch emosiynau, gall wneud pethau’'n waeth yn
hytrach na'n well.

 Coffi, te a diodydd & chaffein. Efallai y byddwch am
gwtogi ar goffi, te a diodydd pefriog a chaffein,
oherwydd gall y caffein sydd ynddynt hefyd ei gwneud
yn anoddach i chi fynd i gysgu.

* Ymarfer corff. Mae llawer o bobl yn gweld bod gwneud
rhywfaint o ymarfer corff yn ystod y dydd yn eu helpu
i gysgu'n well yn y nos. Gall ychydig o ymarfer corff
helpu i roi hwb i'ch hwyliau hefyd.

* Trefn gyda'r nos. Gallai dilyn trefn sy’n cynnwys amseroedd
penodol i fynd i’r gwely a deffro, cael cawod neu fath
cynnes cyn mynd i’r gwely, ac osgoi edrych ar sgriniau
ychydig cyn mynd i'r gwely, eich helpu i gysgu’n well.

Crio os ydych chi eisiau

Gall crio fod yn ffordd y corff o leihau straen a thawelu ei
hun. Mae’n ymateb arferol i farwolaeth rhywun. Gall fod
yn ddyddiau, wythnosau neu hyd yn oed flynyddoedd

ar 6l iddynt farw. Os ydych chi'n teimlo fel crio, ceisiwch
beidio @'i gwestiynu. Mae llawer o bobl sy’n galaru yn
dweud does dim dal pryd y bydd angen iddynt grio’n
sydyn ac y gall ddod pan fyddant yn ei ddisgwyl leiaf,
ond mae’r rhan fwyaf o bobl yn teimlo’n well wedyn.

Mae hefyd yn iawn os nad ydych chi'n teimlo fel crio
- er enghraifft, efallai y bydd rhai pobl yn teimlo’'n
ddideimlad. Mae pawb yn profi galar yn wahanol.

Cael cymorth

Does dim rhaid i chi fynd drwy brofedigaeth ar eich pen
eich hun. Mae llawer o ffyrdd o gael cymorth, p'un a
yw'n well gennych siarad @ rhywun wyneb yn wyneb neu
ymuno @ chymuned ar-lein. Os nad ydych chi’n siwr ble

i ddechrau, efallai y bydd y sefydliadau ar dudalennau
104-107 yn gallu helpu.

Os hoffech siarad @ rhywun am eich teimladau, cysylltwch
a Llinell Gymorth Marie Curie ar 0800 090 2309*.

Cymorth gan deulu a ffrindiau

Efallai mai teulu a ffrindiau fydd yr holl gymorth sydd ei
angen arnoch pan fyddwch chi’n galaru. Efallai y byddwch
yn rhannu galar am yr un brofedigaeth ac yn teimlo eich
bod am gefnogi eich gilydd trwy hyn. Neu efallai mai feulu
a ffrindiau yw’r bobl rydych chi’n teimlo’n fwyaf cyfforddus
yn bod gyda nhw ar yr adeg hon - a’r bobl rydych chi’n ei
chael hi’n hawsaf i siarad @ nhw am eich teimladau.

Gofyn am gymorth gan deulu a ffrindiau

Ond gall ffrindiau a theulu hefyd ei chael hi’n anodd
gwybod sut i ymddwyn o’ch cwmpas pan fyddwch chi’n
galaru. Efallai y byddant yn meddwl ei bod hi’n well cadw
draw ac y byddwch chi’n cysylltu pan fyddwch yn barod.

Os bydd hyn yn digwydd i chi, yna efallai y bydd angen

i chi fod yr un sy'n cysylltu @ nhw yn gyntaf. Ceisiwch roi
gwybod iddynt sut rydych yn teimlo a pha fath o gymorth
a chefnogaeth sydd eu hangen arnoch ganddynt. Efallai y
byddan nhw eisiau helpu ond ddim yn gwybod sut - felly
rhowch wybod iddyn nhw beth allan nhw ei wneud. Gallai
fod yn help gyda phethau ymarferol fel casglu'r plant,
ffonio’n rheolaidd, neu gyfarfod am goffi.

Er y gall ymddangos yn anodd iawn estyn allan at bobl
ac yn anoddach fyth gofyn am help, mae'r rhan fwyaf o
bobl sydd wedi cael profedigaeth yn teimlo'n well ar ol
gweld person arall a gallu siarad am eu teimladau.

Cwrdd a phobl

Efallai y byddwch hefyd yn gweld, er eich bod chi eisiau
cwrdd a phobl, eich bod chi eisiau sgwrsio am bethau
eraill heblaw sut rydych chi'n teimlo, ac mae hynny’n
iawn hefyd. Gall cyswllt cymdeithasol fod yn ddefnyddiol
iawn ac mae’n normal galaru a byw ar yr un pryd - felly
cofiwch ei bod yn iawn darganfod eich bod wedi cael
peth amser heb feddwl, na siarad, am yr unigolyn sydd
wedi marw.

Os byddwch yn dewis cwrdd & phobl, gwnewch bethau’n
hawdd i chi’ch hun. Er enghraifft, os ydynt yn dod i’ch
cartref chi, gofynnwch a allant ddod a bwyd gyda nhw -
neu gallech archebu bwyd i fynd gyda’ch gilydd. Efallai y
byddwch hefyd am rybuddio pobl yn gyntaf na fyddwch
chi (neu nhw) yn gallu aros yn hir.

Ceisiwch beidio @ theimlo bod yn rhaid i chi wneud
gormod ar adeg fel hon pan fydd eich egni a’ch
cymhelliant yn isel.

Cymunedau ar-lein

Os hoffech chi siarad a phobl eraill sy’n byw gyda galar,
mae sawl cymuned neu fforwm ar-lein lle gallwch drafod
yr hyn rydych chi'n mynd drwyddo mewn amgylchedd
cyfrinachol a diogel. Mae gan sawl elusen, gan gynnwys
Marie Curie (gweler tudalen 103), gymunedau ar-lein.
Maen nhw'n rhad ac am ddim ac yn eithaf hawdd

i'w defnyddio. Efallai y bydd yn rhaid i chi greu enw
defnyddiwr a chyfrinair i ymuno.

Os nad ydych chi’n gyfforddus yn cyfrannu at
drafodaethau ar unwaith, gallai helpu i glywed am
brofiadau pobil eraill a chael gwybod am y pethau maen
nhw’n eu gwneud i gefnogi eu hunain.

Llinellau cymorth dros y ffon
a sgyrsiau gwe

Os hoffech siarad @ rhywun dros y fféon, mae sawl llinell
gymorth dros y ffén y gallwch eu ffonio. Mae'r rhain fel
arfer yn cael eu codi ar gyfraddau galwadau lleol, er bod
llawer ohonynt am ddim. Mae’r rhain yn cynnwys:

* Marie Curie 0800 090 2309* am ddim ac ar agor
8am-6pm dydd Llun i ddydd Gwener, a 11am i 5pm ar
ddydd Sadwrn.

» Cymorth Profedigaeth dros y Ffon Marie Curie
0800 090 2309* i siarad & swyddog llinell gymorth
am sesiynau cymorth profedigaeth.**

* Y Samariaid 116 123 ar agor 24 awr y dydd, 7 diwrnod
yr wythnos.

* Cymorth Cruse Bereavement 0808 808 1677 .
* Cruse Scotland 0808 802 6161

» Supportline 01708 765 200

* Lifeline (Gogledd Iwerddon) 0808 808 8000

Gallwch hefyd gysylltu a Llinell Gymorth Marie Curie drwy
Sgwrs we neu e-bost yn mariecurie.org.uk/support

** Fel rhan o’n gwasanaeth Cymorth Profedigaeth Dros y Ffon Marie Curie,
gallwch gael eich paru a gwirfoddolwr sydd wedi’i hyfforddi’n arbennig

i gael sesiynau cymorth profedigaeth rheolaidd dros y ffén. Bydd y
gwirfoddolwr sy’n cael ei baru a chi yn darparu lle diogel i chi siarad a chlust
i wrando, a byddwch yn gallu cael hyd at chwe sesiwn ffon.

Dychwelyd i’r dudalen cynnwys 89


http://www.mariecurie.org.uk/support

90

Pan fydd rhywun yn marw

Cymorth mewn grwp

Mae rhai pobl yn teimlo bod cwrdd a phobl eraill mewn
profedigaeth mewn grwp cymorth yn eu helpu i dderbyn
eu teimladau eu hunain.

Bydd llawer o elusennau (megis Cruse), hosbisau ac
arweinwyr ffydd yn gallu eich helpu i ddod o hyd i grwp
cymorth profedigaeth os nad ydynt yn rhedeg un eu
hunain. Gallech hefyd chwilio ar-lein am grwp yn eich
ardal leol. Gall yr elusen At a Loss (gweler tudalen 104)
eich helpu i ddod o hyd i grwp cymorth yn eich ardal.

Cwnsela profedigaeth a seicotherapi

Er bod rhai pobl yn fwy cyfforddus yn siarad a ffrindiau
neu deulu am eu colled, mae rhai yn elwa o siarad &
chwnselydd neu seicotherapydd proffesiynol. Os yw eich
emosiynau mor ddwys fel eich bod yn teimlo na allwch
barhau, neu os ydych yn cael trafferth ymdopi &'ch
bywyd o ddydd i ddydd yn y ffordd y gwnaethoch o'r
blaen, yna efallai y byddwch yn dewis gweld cynghorydd
profedigaeth.

Mae cwnsela profedigaeth yn gefnogaeth gan gwnselydd
proffesiynol sydd wedi'i hyfforddi a'i gymhwyso i helpu
gyda’ch teimladau o alar. Gallwch siarad @ nhw am

yr unigolyn sydd wedi marw, sut mae ei farwolaeth

yn effeithio arnoch chi a sut rydych chi'n ymdopi.

Gan ddefnyddio sgiliau cwnsela, bydd y cynghorydd
profedigaeth yn eich helpu i ddeall eich teimladau.

A gallant eich helpu i ddechrau addasu i fywyd heb yr
unigolyn sydd wedi marw.

Mae’n bosibl y byddwch yn gallu cael cwnsela
profedigaeth trwy:

* siarad &’ch meddyg teulu - efallai y bydd yn gallu eich
atgyfeirio ar gyfer cwnsela, neu roi gwybodaeth i chi
am wasanaethau cwnsela a grwpiau cymorth lleol

» gofyn i hosbis leol - mae gan sawl hosbis, gan gynnwys
Hosbisau Marie Curie, wasanaethau cymorth
profedigaeth, gan gynnwys cwnsela profedigaeth

» gweld beth mae eich gwaith yn ei gynnig - efallai bod
gan eich sefydliad raglen cymorth i weithwyr, a allai
gynnig nifer penodol o sesiynau cwnsela am ddim i staff

* talu am gwnselydd - i ddod o hyd i seicotherapyddion
a chwnselwyr cofrestredig yn eich ardal, chwiliwch yng
nghyfeirlyfr ar-lein y Gymdeithas Brydeinig ar Gwnsela
a Seicotherapi (tudalen 104).

“Ar ol i Graham farw, es i i weld y cwnselwyr
profedigaeth yn yr hosbis. Roedd y fenyw

a welais i yn hyfryd. Gwrandawodd arnaf
ac ni wnaeth hi fy marnu na’'m cymharu ag
unrhyw un arall. Roedd y cyfan amdanaf i a
sut oeddwn i’n teimlo.”

Marilyn, aelod o'r teulu

Mynd yn 6l i'r gwaith
Efallai y byddwch yn teimlo bod y drefn o fynd i’r
gwaith yn wrthdyniad defnyddiol ar 6l i rywun farw.

Gall cydweithwyr cefnogol a swydd i ganolbwyntio arni
helpu, i rai pobl.

Gall eraill ei chael hi'n anodd canolbwyntio ar waith ac
mae angen mwy o amser i addasu i fywyd heb eu haelod
o’r teulu neu ffrind. Os gallwch chi, ceisiwch wneud
pethau yn eich amser eich hun a dim ond pan fyddwch
chi'n teimlo’n barod.

Os oes gan eich gwaith raglen cymorth i weithwyr sy'n
cynnig cwnsela neu linell gymorth, fel arfer gallwch
barhau i ddefnyddio hyn tra byddwch i ffwrdd o'r gwaith.

Mae nifer y diwrnodau a gewch ar gyfer absenoldeb
tosturiol o'r gwaith yn amrywio (gweler tudalen 71). Os
yw eich absenoldeb tosturiol o'r gwaith yn dod i ben ond
nad ydych yn teimlo’'n barod i weithio eto, siaradwch é@'ch
rheolwr. Er nad salwch yw profedigaeth, efallai y bydd
gennych symptomau eraill, megis iselder, o ganlyniad i
alar, a bydd angen mwy o amser i ffwrdd arnoch.

Bydd eich cyflogwr fel arfer yn gofyn am nodyn ffitrwydd
(Datganiad Ffitrwydd i Weithio) os ydych i ffwrdd o’r
gwaith oherwydd salwch am fwy na saith diwrnod. Mae
angen i chi weld eich meddyg teulu ar gyfer hyn. Ar ol
trafod eich pryderon, byddant naill ai’n dweud:

» nad ydych chi’n ffit i weithio

* y gallech fod yn ffit i weithio gan ystyried cyngor
penodol (y byddant yn ei nodi)

* eich bod chi’n ffit i weithio.

Os byddant yn penderfynu eich bod yn ffit i weithio,
gallant gynnwys manylion y math o waith y gallech ei
wneud. Er enghraifft, gallant awgrymu:

» dychwelyd i’r gwaith yn raddol fel eich bod yn gwneud
llai o oriau i ddechrau

* llwyth gwaith ysgafnach ar gyfer yr wythnosau cyntaf
» cael cymorth gyda thasgau penodol.

Gallai siarad a'ch cyflogwr am sut rydych chi'n teimlo
hefyd helpu gydag unrhyw bryder sydd gennych am
fynd yn ol. Efallai y gwelwch eu bod yn ddigon bodlon
i chi gymryd pethau ar eich cyflymder eich hun am yr
wythnosau neu'r misoedd cyntaf.

> I gael rhagor o wybodaeth am brofedigaeth
a gwaith i gyflogwyr a chyflogeion, ewch i
mariecurie.org.uk/grief-at-work

“Ers i fy ngwr farw, rwyf wedi cadw fy hun
yn brysur - rwy’'n llywodraethwr ysgol, rwy’'n
mentora plant, ac rwy’'n casglu fy wyrion o'r
ysgol ychydig o weithiau'r wythnos.”

Jennie, aelod teulu

Dweud wrth bobl eraill am
farwolaeth rhywun

Rydyn ni'n gwybod y gall fod yn anodd iawn bod y
person sy'n dweud wrth eraill bod rhywun wedi marw.
Efallai y gwelwch ei fod yn helpu i feddwl am rai o'r
pethau canlynol.

Ble a sut i ddweud wrth rywun fod
person sy’n bwysig iddynt wedi marw

* Mae’n well dweud wrth rywun wyneb yn wyneb os
gallwch chi. Os na allwch wneud hyn, eu ffonio nhw yw’r
opsiwn gorau nesaf fel arfer.

 Ceisiwch gael cymaint o amser ag y gallwch ar gyfer y
sgwrs, boed yn wyneb yn wyneb neu’'n alwad.

» Ceisiwch ddod o hyd i le na fydd neb yn torri ar eich
traws. Diffoddwch bethau fel ffonau, radios a’r teledu.

* Os ydych chi’n ffonio person oedrannus neu agored i
niwed, ceisiwch eu ffonio pan fyddwch yn gwybod y
bydd rhywun arall yno, fel bod ganddynt gefnogaeth
ac na fyddant yn cael eu gadael ar eu pen eu hun.

Sut i ddweud wrth rywun am
farwolaeth rhywun sy”’n bwysig iddynt

Os oes amser, gall helpu os gallwch baratoi a meddwl am
yr hyn y byddwch yn ei ddweud.

Cael y sgwrs

* Mae’n well siarad yn araf ac yn ysgafn gan ddefnyddio
iaith blaen, syml.

+ Efallai y byddwch am eu rhybuddio bod gennych
newyddion drwg (neu drist) i geisio ei wneud yn llai o sioc.

* Fel arfer mae’n gliriach dweud bod rhywun wedi marw
na dweud pethau fel ‘wedi mynd i gysgu’, ‘wedi mynd
i ffwrdd’ neu eich bod wedi ‘colli’ y person. Mae hyn
yn bwysig iawn os ydych chi’n siarad a phlant, rhywun
sydd ag anabledd dysgu neu ddementia, neu rywun
sydd @ gwahanol iaith gyntaf i chi.

* Yn aml, bydd pobl sy’n clywed newyddion drwg
ond yn gallu prosesu ychydig o wybodaeth. Efallai
y bydd angen i chi ofyn yn ofalus a ydynt yn deall
yr hyn yr ydych yn ei ddweud wrthynt, a beth sydd
wedi digwydd. Anogwch nhw i fynegi eu teimladau a
gadewch iddyn nhw siarad os ydyn nhw eisiau gwneud
hynny. Ceisiwch fod yn wrandawr da.

Cadw pethau’'n syml

* Mae'n well peidio G son am faterion nad ydynt yn
gysylltiedig oherwydd gallant ddrysu.

* Os bydd angen i chi hefyd siarad @ nhw am bethau
ymarferol fel mynd i'r ysbyty neu am drefniadau
angladd, efallai y byddai'n well gadael hwn tan yn
ddiweddarach.

Dweud wrth sawl person

Os oes angen i chi ffonio i ddweud wrth nifer o bobl am
y farwolaeth, gall fod yn flinedig iawn yn emosiynol.
Efallai y byddai’n well i chi rannu’r galwadau gydag
aelod o’r teulu neu ffrind agos. Os na, ceisiwch roi
amser i chi'ch hun rhwng gwneud y galwadau.

Pan fyddwch chi eisiau rhoi gwybod i ffrindiau neu
deulu mwy pell am y farwolaeth, efallai yr hoffech
chi ei wneud mewn neges destun, e-bost neu neges
WhatsApp grwp. Neu efallai y byddwch yn aros i
ddweud wrthynt nes anfon, er enghraifft, cardiau
Nadolig. Os yw hyn yn teimlo’n iawn am ba mor agos
yr oedd at yr unigolyn a fu farw, yna mae’n iawn
gwneud hynny.

Sut i gefnogi’r person

Os oedd yr unigolyn a fu farw wedi bod yn sal ers
peth amser, gallai fod yn llai anodd dweud wrth bobl
eraill am ei farwolaeth. Ond os nad oedd disgwy!l
marwolaeth y person yna fe all fod yn anodd iddo
ddeall beth sydd wedi digwydd a’i brosesu.

Efallai y bydd angen gofod corfforol arno i brosesu’r
hyn rydych chi wedi’i ddweud. Gadewch iddo ddewis os
yw am i chi gyffwrdd & nhw neu eu cofleidio.

Os byddant yn mynd yn ofidus iawn, ac na allwch
aros i'w cefnogi, gallech ofyn a oes rhywun y gallwch
gysylltu ag ef ar eu rhan. Gall fod yn gymydog, yn
ffrind neu'n aelod o'r teulu a all ddod i aros gyda nhw
pan fyddwch chi’n gadael.

Siarad a phlant

Gall fod yn anodd dweud wrth blentyn fod rhywun yr
oedd yn ei garu wedi marw. Mae’n well bod newyddion
drwg yn dod o oedolyn y mae’r plentyn yn adnabod yn
dda ac yn ymddiried ynddo.

> Am wybodaeth am siarad & phlant ewch i
mariecurie.org.uk/children, neu archebwch ein

llyfryn Cefnogi plant a phobl ifanc pan fydd rhywun
yn marw am ddim.

Cefnogi rhywun
sy’n galaru

Mae pawb yn profi galar yn wahanol. Efallai y byddwch
am ddarllen am y gwahanol emosiynau y gall pobl eu
teimlo wrth alaru ar dudalen 79, er mwyn cael syniad o'r
hyn y gallai rhywun fod yn mynd drwyddo.

Dyma rai pethau i feddwl amdanynt pan fyddwch yn
cysylltu a ffrind neu aelod o’r teulu sy’n galaru:

« Meddyliwch am sut i gysylltu @ nhw. Os yw’n rhy anodd
eu gweld nhw wyneb yn wyneb, gallech anfon e-bost,
llythyr neu neges destun.

Awgrymiadau ar beth ’'w ddweud. Mae galar yn
wahanol i bawb ac ni allwch wybod sut maen nhw’n
teimlo. Felly, mae’n well osgoi dweud pethau fel ‘maen
nhw wedi mynd i le gwell’, neu ‘mae’n oedran da’
oherwydd gallant wneud i rywun sy’n galaru feddwl
bod eu teimladau o golled yn cael eu diystyru.

Gadewch iddyn nhw arwain. Efallai y byddant am
siarad & chi'n fanwl am yr hyn a ddigwyddodd a sut
mae’'n teimlo, neu efallai na fyddant.

Ceisiwch fod yn wrandawr da. Ni allwch drwsio na
gwella eu galar, na gwneud iddo ddiflannu - ond os
ydynt am siarad, efallai mai gadael iddynt siarad am
yr hyn y maent yn mynd drwyddo, neu am yr unigolyn
a fu farw, yw’r peth mwyaf defnyddiol y gallwch ei
whneud.

Gadewch iddyn nhw fynegi eu hemosiynau. Ceisiwch
adael i’r person sy’n galaru deimlo ei fod mewn lle
diogel ac yn gallu mynegi sut mae’n teimlo heb gael
ei farnu. Gall eu hemosiynau amrywio o dristwch i
emosiynau mwy annisgwyl fel dicter. Parchwch sut
maen nhw’n teimlo.

Cadwch mewn cysylltiad. Parhewch i’'w ffonio neu ofyn
sut maen nhw ar 46l yr angladd hefyd. Mae pobl yn ami
yn dweud mai’r adeg hon yr hoffent fod wedi clywed
gan bobl, gan mai dyna pryd y gall person sydd wedi
cael profedigaeth deimlo fwyaf unig.

> Mae gennym ragor o wybodaeth am gefnogi
rhywun sy’n galaru yn mariecurie.org.uk/grief

Sut gall Marie Curie helpu

Mae Marie Curie yma i unrhyw un sydd & salwch y maent
yn debygol o farw ohono, a'r rhai sy’'n agos atynt. Beth
bynnag yw'r salwch, ble bynnag yr ydych chi, rydyn ni
gyda chi tan y diwedd.

Llinell Gymorth Marie Curie

0800 090 2309*

Mae ein Llinell Gymorth am ddim i unrhyw un sydd

a salwch maen nhw'n debygol o farw ohono, a'r rhai

sy'n agos atynt. Mae ein tim, sy’n cynnwys nyrsys a
Swyddogion Cymorth Ynni arbenigol, yn cynnig cymorth
ymarferol ac emosiynol ar bopeth o reoli symptomau a
gofal o ddydd i ddydd, i wybodaeth ariannol a chymorth
profedigaeth. Mae ein Llinell Gymorth ar gael mewn dros
200 iaith, neu drwy sgwrs we yn mariecurie.org.uk/
support. Ar agor rhwng 8am a 6pm o ddydd Llun i ddydd
Gwener a 11lam i 5pm ar ddydd Sadwrn.

Cyfeillion Marie Curie

Mae gwirfoddolwyr Cyfeillion yn canolbwyntio ar yr hyn
sy’n bwysig i chi a'r bobl sy’'n agos atoch. Gallai fod yn
mynd gyda chi i apwyntiadau, bod yno i wrando ar sut
rydych chi’n teimlo heb farnu, neu gamu i’r adwy fel y
gall teulu neu ofalwyr gymryd seibiant. Mae Cyfeillion yn
darparu'r gefnogaeth emosiynol ac ymarferol rydych chi
ei heisiau - gartref, yn yr ysbyty neu dros y ffon.
mariecurie.org.uk/companions

Gwasanaeth Profedigaeth Dros y Ffon Marie Curie

Gallwch gael cymorth profedigaeth dros y ffon gan yr un
gwirfoddolwr. Gallwch gael mynediad at hyd at chwe sesiwn
0 45 munud. Gallwn ni helpu p’un a oedd eich profedigaeth
yn ddisgwyliedig, yn ddiweddar neu beth amser yn ol.
mariecurie.org.uk/bereavement

* Gallai eich galwad gael ei recordio at ddibenion hyfforddi a monitro.

Cymuned Ar-lein Marie Curie

Mae ein Cymuned Ar-lein yn ofod i chi rannu meddyliau,
teimladau a phrofiadau. Mae’n cael ei chymedroli gan
dim Llinell Gymorth Marie Curie a all hefyd helpu i ateb
eich cwestiynau.

community.mariecurie.org.uk

Gofal Hosbis Marie Curie lle mae ei angen
Ein hosbisau

Mae ein hosbisau yn helpu pobl sydd ag unrhyw salwch
maen nhw'n debygol o farw ohono, a'r bobl sy'n agos
atynt, i dderbyn y cymorth sydd ei angen arnynt.

O gymorth meddygol a chorfforol i ofal seicolegol ac
emosiynol, beth bynnag fo’ch salwch, ar ba bynnag gam
o’r daith, rydym ni’n eich helpu chi i fyw’r bywyd gorau
posib, hyd at y diwedd.

mariecurie.org.uk/hospices

Gofal hosbis yn y cartref

Mae ein nyrsys, cynorthwywyr gofal iechyd a gweithwyr
gofal iechyd proffesiynol eraill yn dod a'r cymorth clinigol,
ymarferol ac emosiynol sydd ei angen arnoch chi atoch
chi, yng nghysur eich cartref eich hun. Ac rydyn ni'n cynnig
cefnogaeth i'r bobl sy'n agos atoch chi hefyd - o sicrwydd
a gwybodaeth ymarferol i adael iddyn nhw gael seibiant.
mariecurie.org.uk/nurses

Chwilio am ragor o wybodaeth?

Os oedd y llyfryn hwn yn ddefnyddiol i chi, mae
gennym wybodaeth am ddim ar gael ar-lein yn
mariecurie.org.uk/support neu gallwch archebu o
mariecurie.org.uk/publications

Sefydliadau defnyddiol
Cymorth profedigaeth

At a Loss

ataloss.org

Elusen sy’n eich helpu i ddod o hyd i gymorth
profedigaeth lleol.

Bereavement Advice Centre

0800 634 9494

bereavementadvice.org

Llinell gymorth am ddim a gwybodaeth ar ei wefan am
faterion ymarferol yn ogystal ag ymdopi a galar.

Bereavement Register

020 7089 6403

0800 082 1230 (gwasanaeth cofrestru llinell ffon
awtomataidd)

thebereavementregister.org.uk

Trwy gofrestru gyda'r gwasanaeth rhad ac am ddim hwn,
mae enwau a chyfeiriadau'r unigolyn sydd wedi marw

yn cael eu tynnu oddi ar restrau postio, gan atal y rhan
fwyaf o bost hysbysebu o fewn chwe wythnos.

Cymdeithas Brydeinig ar Gwnsela a
Seicotherapi

01455 883300

bacp.co.uk/therapists

Cyfeiriadur o therapyddion cymwys sy’n gweithio ar
draws y DU.

Cruse Bereavement Support (Cymru, Lloegr a
Gogledd Iwerddon)

0808 808 1677

cruse.org.uk

Yn darparu cymorth profedigaeth, naill ai wyneb yn
wyneb neu dros y ffon, gan wirfoddolwyr hyfforddedig
ledled y DU.

Cruse Scotland Bereavement Support

0808 802 6161

crusescotland.org.uk

Yn darparu cymorth profedigaeth, naill ai wyneb yn wyneb
neu dros y ffon, gan wirfoddolwyr hyfforddedig yn yr Alban.

Friends of the Elderly
020 7730 8263

fote.org.uk

Yn cynnig gwasanaeth cyfeillio dros y ffén neu wyneb yn
wyneb i bobl sy’'n ynysig yn gymdeithasol neu sy’n cael
trafferth symud.

GriefShare

griefshare.org
Grwpiau cymorth yng Ngogledd Iwerddon wedi’u
harwain gan bobl a phrofiad personol o brofedigaeth.

Hospice UK
hospiceuk.org

Yr elusen genedlaethol ar gyfer gofal hosbis a diwedd oes.

Lifeline Northern Ireland

0808 808 8000

Ffon testun: 18001 0808 808 8000

lifelinehelpline.info

Lifeline yw gwasanaeth llinell gymorth ymateb i argyfwng
Gogledd Iwerddon ar gyfer pobl sy’n profi trallod neu
anobaith. Am ddim o linellau tir a ffonau symudol y DU.

Cymorth Canser Macmillan

0808 808 00 00

macmillan.org.uk

Yn cynnig cymorth ymarferol, meddygol ac ariannol i
bobl mae canser yn effeithio arnynt.

Meet Up

meetup.com

Gwefan rhad ac am ddim lle gallwch ddod o hyd i
grwpiau lleol o bobl a diddordebau tebyg ar gyfer
sgwrsio a chefnogaeth.

Mencap

0808 808 1111

mencap.org.uk

Cymorth i bobl sydd ag anableddau dysgu a’u teuluoedd
yn y DU, gan gynnwys cymorth profedigaeth.

GIG

nhs.uk
Dod o hyd i wybodaeth am alar ar 6l profedigaeth a cholled.

Y Samariaid

116 123

samaritans.org

Yn cynnig cymorth cyfrinachol ac emosiynol 24 awr
y dydd, i bobl sy'n profi teimladau o drallod neu ofid.
Ar gael dros y ffon, drwy e-bost neu lythyr.

Scope
0808 800 3333

scope.org.uk
Gwybodaeth ymarferol a chymorth emosiynol i unrhyw
un ag anabledd dysgu neu amhariad corfforol.

SupportLine

01708 765 200

supportline.org.uk

Cefnogaeth emosiynol gyfrinachol ac am ddim i blant,
oedolion ifanc ac oedolion dros y ffon, e-bost a'r post.

Switchboard

0300 330 0630

switchboard.lgbt

Llinell gymorth a gwasanaeth gwybodaeth a chefnogaeth
i lesbiaid, dynion hoyw a phobl ddeurywiol a thraws,

ac unrhyw un sy'n ystyried materion yn ymwneud a'u
rhywioldeb a rhywedd.

WAY (Widowed and Young)

widowedandyoung.org.uk

WAY yw’r unig elusen genedlaethol yn y DU ar gyfer
dynion a menywod 50 oed neu iau pan fu farw eu
partner. Mae'n grwp cymorth cymar-i-gymar sy'n cael
ei redeg gan rwydwaith o wirfoddolwyr sydd wedi cael
profedigaeth yn ifanc. Mae'n cynnal gweithgareddau a
grwpiau cymorth ar gyfer pobl sy'n ymdopi @ galar.

Cynllunio angladd

Association of Green Funeral Directors

0330 221 1018

greenfd.org.uk

Sefydliad a all eich helpu i ddod o hyd i drefnydd angladdau
yn eich ardal gydag opsiynau angladd ecogyfeillgar.

My Funeral Matters

myfuneralmatters.co.uk
Dewch o hyd i gynllun angladd trwy eu darparwyr
cynlluniau angladd cofrestredig.

Cymdeithas Genedlaethol Cyfarwyddwyr
Angladdau

0121 711 1343

nafd.org.uk
Dod o hyd i drefnydd angladdau lleol neu gael cyngor

am drefnu angladd.

National Society of Allied and Independent
Funeral Directors

0345 230 6777

saif.org.uk
Dod o hyd i drefnydd angladdau annibynnol yn y DU.

Natural Death Centre

01962 712 690

naturaldeath.org.uk

Os ydych chi’n chwilio am help, cefnogaeth, cyngor neu
arweiniad i gynllunio angladd, naill ai i chi’ch hun neu

i rywun agos atoch chi, gall y Natural Death Centre
helpu. Mae'r wefan yn cynnwys rhestr o safleoedd claddu
gwyrdd a chyngor ar gladdedigaethau coetir.

Cyngor ar wasanaethau crefyddol
neu seciwlar

The Buddhist Society

020 7834 5858

thebuddhistsociety.org

Mae'r fraddodiad Bwdhaidd yn amrywiol iawn ac nid oes
un gwasanaeth angladd na defod sy'n gyffredin i bob
Bwdhydd. Efallai y gall The Buddhist Society gynghori
neu awgrymu cysylltiadau lleol a all helpu gyda threfnu
gwasanaethau angladd Bwdhaidd.

Institute of Civil Funerals (IoCF)
01480 861411

iocf.org.uk

Gall yr IoCF esbonio beth sydd ynghlwm wrth drefnu
angladd sifil, sut i ddod o hyd i weinydd, hanes y math
hwn o seremoni a sut y gall gweithwyr angladdau
proffesiynol weithio gydag aelodau'r IoCF.

Humani

humanistni.org
Dod o hyd i weinydd dyneiddiol yng Ngogledd Iwerddon.

Humanists UK

020 7324 3060

humanism.org.uk

Gall Humanists UK helpu os ydych chi eisiau seremoni
angladd anghrefyddol. Dewch o hyd i weinydd yn eich ardal.

Humanist Society Scotland

0300 302 0682

humanism.scot

Dewch o hyd i weinydd angladd dyneiddiol yn eich ardal
os rydych chi’n byw yn yr Alban.

Cyngor Mwslimiaid Prydain Fawr
0845 26 26 786

mcb.org.uk
Cysylltwch &’r Cyngor am gyngor ar seremoniau ac

arferion angladd Mwslimaidd.

One Spirit Interfaith Foundation

interfaithfoundation.org

Sefydliad cenedlaethol sy’n gallu darparu cynrychiolwyr
i helpu i gynllunio seremoniau wedi’u teilwra, gyda neu
heb elfen ysbrydol.

United Synagogue

theus.org.uk/burial

020 8343 6283

Yn cynnig cyngor a chefnogaeth ar gyfer trefnu seremoni
angladd Iddewig.

Cymorth cyfreithiol, budd-daliadau
ac ariannol

Age UK

0800 678 1602

ageuk.org.uk

Mae ganddo rwydwaith o ganghennau lleol sy'n ceisio
helpu pobl hyn i wneud y gorau o fywyd. Mae'r wefan
yn cynnwys gwybodaeth am ba gymorth ariannol a
chyfreithiol a allai fod ar gael. Mae’r rhwydwaith yn
cynnwys canghennau cenedlaethol.

Bereavement Service (Northern Ireland)

0800 085 2463
nidirect.gov.uk/contacts/bereavement-service

Os oes angen i chi roi gwybod am farwolaeth rhywun
sy’n derbyn budd-daliadau yng Ngogledd Iwerddon,
gallwch wneud hyn drwy gysylltu a rhif rhadffén y
gwasanaeth.

Ymddiriedolaeth Ynni Nwy Prydain

01733 421021

britishgasenergytrust.org.uk

Elusen gofrestredig sy’n helpu unigolion a theuluoedd
mewn tlodi, dioddefaint neu drallod arall sy’n cael
trafferth talu eu dyledion nwy a/neu drydan. Gellir
defnyddio’r grantiau hefyd i dalu costau angladd.

Cyngor ar Bopeth

03444 111444

0800 028 1881 (Gogledd Iwerddon)

0808 800 9060 (Yr Alban)

03444 77 20 20 (Cymru)

citizensadvice.org.uk

Mae Cyngor ar Bopeth yn darparu mynediad i wybodaeth
am eich hawliau, gan gynnwys budd-daliadau, tai

a chyflogaeth, ac ar faterion dyled, defnyddwyr a
chyfreithiol. Chwiliwch y wefan am eich canolfan agosaf
yng Nghymru, Lloegr, yr Alban a Gogledd Iwerddon.

Gwasanaeth Profedigaeth yr Adran Gwaith a
Phensiynau

Saesneg: 0800 731 0469 (ffon testun: 0800 731 0464)
Cymraeg: 0800 731 0453 (ffon testun: 0800 731 0456)
Ffoniwch y llinell gymorth i weld a oes unrhyw fudd-daliadau
profedigaeth yn ddyledus a rhoi gwybod i'r Adran Gwaith a
Phensiynau am y farwolaeth. Ni fydd angen i chi wneud hyn
os ydych yn defnyddio’r gwasanaeth Tell Us Once.

gov.scot

gov.scot
Gwefan llywodraeth yr Alban. Dewch o hyd i wybodaeth

am beth i'w wneud ar 6l marwolaeth a manylion cyswillt
lleol. Hefyd yn cynnwys gwybodaeth am ddeddfwriaeth
leol am dystysgrifau meddygol newydd.

GOV.UK

GOV.UK

Cyfeiriadur cynhwysfawr o fudd-daliadau a gwasanaethau'r
llywodraeth yng Nghymru, Lloegr a'r Alban, gan gynnwys
budd-daliadau profedigaeth a phensiynau. Efallai y bydd
rhai gwahaniaethau lleol yn berthnasol felly gofynnwch i’ch
Cyngor ar Bopeth lleol beth sydd ar gael yn eich ardal chi.

Dychwelyd i’r dudalen cynnwys 111


http://www.citizensadvice.org.uk
http://www.gov.scot
http://www.GOV.UK

Pan fydd rhywun yn marw

Cymdeithas y Cyfreithwyr (Cymru a Lloegr)
020 7242 1222

lawsociety.org.uk
Dod o hyd i gyfreithiwr yng Nghymru a Lloegr.

Law Society Scotland

0131 226 7411

Ffon testun: 0131 476 8359
lawscot.org.uk

Dod o hyd i gyfreithiwr yn yr Alban.

Law Society Northern Ireland

028 9023 1614
lawsoc-ni.org
Dod o hyd i gyfreithiwr yng Ngogledd Iwerddon.

Y Gwasanaeth Cynghori Ariannol

0800 138 7777

moneyadviceservice.org.uk

Cyngor ariannol diduedd am ddim a sefydlwyd gan 'y
llywodraeth. Yn cynnwys offer cyllidebu a chynllunwyr,
cyngor ar ddyledion, a chanllawiau ar dalu am
angladdau a gofal.

nidirect

nidirect.gov.uk

Mae porth llywodraeth Gogledd Iwerddon yn cynnwys
gwybodaeth ar-lein am bob agwedd ar arian, treth a
budd-daliadau. Gallwch hefyd lawrlwytho'r rhan fwyaf o
ffurflenni cais a chanllawiau o'r fan hon.

Northern Ireland Housing Executive

Cyffredinol: 03448 920 900

Budd-daliadau: 03448 920 902

Atgyweiriadau: 03448 920 901

nihe.gov.uk

Mae’r Housing Executive yn darparu cymorth a chyngor
ar addasu eich cartref a budd-daliadau tai yng
Ngogledd Iwerddon.

Pension Tracing Service

Rhif ffon: 0800 731 0193

Ffon testun: 0800 731 0176
gov.uk/find-pension-contact-details

Dewch o hyd i bensiwn coll trwy gysylltu &'r gwasanaeth,
ar-lein neu dros y ffon.

Scottish Courts and Tribunals Service

0131 444 3300
scotscourts.gov.uk

Shelter

shelter.org.uk
Cyngor ar fudd-daliadau tai a chyfraith tai yn Lloegr.

Tell Us Once

gov.uk/tell-us-once

Gwasanaeth am ddim sy’'n gadael i chi roi gwybod am
farwolaeth i'r rhan fwyaf o sefydliadau'r llywodraeth ar
yr un pryd. Pan fyddwch yn cofrestru’r farwolaeth, bydd
y cofrestrydd yn rhoi gwybod i chi os yw’r gwasanaeth ar
gael yn eich ardal ac yn rhoi’r rhif ffon i chi. Gallant hefyd
roi rhif cyfeirnod unigryw i chi os byddai’n well gennych
ddefnyddio gwasanaeth ar-lein Tell Us Once.

Turn2us

turn2us.org.uk

Mae Turn2us yn wasanaeth rhad ac am ddim sy’'n helpu
pobl mewn angen ariannol i gael mynediad at fudd-
daliadau, grantiau elusennol a chymorth ariannol arall.

Eich nodiadau

Ynglyn @’r wybodaeth hon

Cafodd y llyfryn hwn ei gynhyrchu gan dim Gwybodaeth
a Chymorth Marie Curie. Mae wedi cael ei ddatblygu
gyda phobl y mae salwch terfynol yn effeithio arnynt,

a gweithwyr iechyd a gofal cymdeithasol proffesiynol.

Os hoffech gael y rhestr o ffynonellau a ddefnyddiwyd i
greu’r wybodaeth hon, e-bostiwch review@mariecurie.
org.uk neu ffoniwch Linell Gymorth am ddim Marie Curie
ar 090 2309 2309*.

Hysbysiad

Caiff y wybodaeth yn y cyhoeddiad hwn ei ddarparu
er budd a defnydd personol pobl G salwch terfynol, eu
teuluoedd a’u gofalwyr.

Caiff y wybodaeth ei rhoi fel canllawiau cyffredinol er
gwybodaeth yn unig. Ni ddylai gael ei hystyried yn gyngor
meddygol neu glinigol, na chael ei defnyddio yn lle cyngor
pwrpasol neu benodol gan ymarferydd meddygol cymwys.
Mewn perthynas @ materion cyfreithiol, ariannol neu
faterion eraill sy’n cael eu trafod yn y wybodaeth hon,
dylech ystyried ceisio cyngor proffesiynol penodol hefyd
ar eich amgylchiadau personol.

Er ein bod yn ceisio sicrhau bod y wybodaeth yn gywir,
nid ydym yn derbyn unrhyw atebolrwydd all godi yn sqil ei
defnyddio. Ewch i’'n gwefan i weld y telerau ac amodau llawn.

A oedd y wybodaeth hon yn
ddefnyddiol i chi?

Os oes gennych unrhyw adborth am vy Illyfryn hwn,

e-bostiwch ni ar review@mariecurie.org.uk neu ffoniwch
Linell Gymorth am ddim Marie Curie ar 0800 090 2309*.

Dychwelyd i’'r dudalen cynnwys 115


mailto:review%40mariecurie.org.uk?subject=
mailto:review%40mariecurie.org.uk?subject=
mailto:review%40mariecurie.org.uk?subject=

Pan fydd rhywun yn marw

Eich nodiadau

116 Dychwelyd i’r dudalen cynnwys



	_GoBack
	Section 1: First steps
	Checklist: The first few days
	When death occurs
	Verifying and certifying the death
	Registering the death
	Checking if there’s a Will
	Planning the funeral
	Section 2: Legal and financial matters

	Telling organisations about someone’s death
	If you’re dealing with a person’s estate
	Entitlements and benefits
	Section 3: Coping with grief and supporting those around you

	Coping with grief
	Getting support
	Telling other people about someone’s death
	Supporting someone who is grieving
	Section 4: Further support and useful organisations

	How Marie Curie can help 
	Useful organisations

